
2023 ജൂൺ എട്ടിന് ഞാൻ പാലിയം ഇന്ത്യയുടെ 
ചെയർമാനായി സ്ഥാനമേറ്റെടുത്തിരിക്കുകയാണ്. 

ഈ ഉത്തരവാദിത്വം ഏറ്റെടുക്കാൻ തെരഞ്ഞെടുത്ത
തിന് എന്നിൽ വിശ്വാസമർപ്പിച്ച പാലിയം ഇന്ത്യ ട്ര
സ്റ്റിമാര�ോട് ഞാൻ നന്ദി പറയുന്നു.
നിങ്ങൾക്കെല്ലാവർക്കും അറിയാവുന്നതുപ�ോലെ, വ്യ
ക്തമായ കാഴ്ചപ്പാട�ോടെയാണ് പാലിയം ഇന്ത്യ സ്ഥാ
പിതമായത് - എല്ലാ ആര�ോഗ്യ പരിപാലനത്തിലും 
പാലിയേറ്റീവ് കെയർ സംയ�ോജിപ്പിച്ചിരിക്കുന്ന, 
അതിലൂടെ ഓര�ോ വ്യക്തിക്കും ര�ോഗചികിത്സയ്ക്കൊ
പ്പം ഗുണമേന്മയുള്ള സാന്ത്വന പരിചരണവും ഫലപ്ര
ദമായ വേദനനിവാരണവും ലഭ്യമാവുന്ന ഒരു ഇന്ത്യ. 
വർഷങ്ങളായി, ആ ദർശനം യാഥാർത്ഥ്യമാക്കാൻ 
ഞങ്ങൾ കഠിനമായി പരിശ്രമിക്കുന്നു; ഇതുവരെയുള്ള 
നേട്ടങ്ങളിൽ അഭിമാനിക്കുന്നു. ചുറ്റുമുള്ള ദശലക്ഷക്ക
ണക്കിന് ആളുകളുടെ ജീവിതത്തിൽ ആഴത്തിലുള്ള 
സ്വാധീനം ചെലുത്താൻ  നമുക്ക് അവസരമുണ്ടെന്ന് 
ഞാൻ വിശ്വസിക്കുന്നു.  
എങ്ങനെയാണ് നാമിത് നടപ്പിലാക്കുക?
ഒന്നാമതായി, നാം നമ്മുടെ അടിസ്ഥാന മൂല്യങ്ങളിൽ 
ഉറച്ചു നിൽക്കണം. ഈ പ്രസ്ഥാനത്തിന്റെ ലക്ഷ്യവും 
നമ്മുടെ ഓര�ോരുത്തരുടെയും ദൗത്യവും ഒരിക്കലും 
മറക്കാൻ പാടില്ല.
രണ്ടാമതായി, ചുറ്റുമുള്ള യാഥാർഥ്യങ്ങളുമായും മാറുന്ന 
സ്ഥിതി വിശേഷങ്ങളുമായും  പ�ൊരുത്തപ്പെടാൻ നാം 
തയ്യാറായിരിക്കണം. പുതിയ ആശയങ്ങൾക്കായി 
മനസ്സ് തുറന്നിരിക്കണം. ലക്ഷ്യത്തിലെത്താൻ നൂത
നമായ വഴികൾ സ്വീകരിക്കേണ്ടി വന്നേക്കാം. എല്ലാ 
മേഖലകളിലുമുള്ള  സാങ്കേതിക കുതിച്ചുചാട്ടത്തെക്കു

പ�ൊതുവേ പറഞ്ഞാല്‍

പുതിയ ചെയർമാന്റെ 
സന്ദേശം  

റിച്ച് നമ്മൾ ദിനംപ്രതി കേൾക്കുന്നു. ആര�ോഗ്യ സംര
ക്ഷണവും അതിന് അപവാദമല്ല. നമ്മുടെ പരിചരണ
ത്തിന്റെ ഗുണനിലവാരം മെച്ചപ്പെടുത്താനും അതുവഴി 
ദശലക്ഷക്കണക്കിന് ആളുകൾക്ക് ആശ്വാസം 
നൽകാനും കഴിയുന്ന സാങ്കേതികവിദ്യകൾ നാം 
സ്വീകരിക്കണം.
അവസാനമായി, നമ്മൾ ഒരുമിച്ച് പ്രവർത്തിക്കണം. 
നമ്മിൽ ആർക്കും നമ്മുടെ ലക്ഷ്യങ്ങൾ ഒറ്റയ്ക്ക് നേടാ
നാവില്ല. ആളുകളുടെ ജീവിതത്തിൽ ഒരു യഥാർത്ഥ 
മാറ്റം വരുത്തണമെങ്കിൽ നാം പരസ്പരം പിന്തുണ
യ്‌ക്കേണ്ടതുണ്ട്.  തങ്ങളുടെ കാഴ്ചപ്പാട് പങ്കിടുന്നവ
രുമായുള്ള സഹകരണം നാം മെച്ചപ്പെടുത്തണം. 
ലക്ഷ്യം കൈവരിക്കാനുള്ള ഈ ശ്രമത്തിൽ, വരും 
ദിവസങ്ങളിലും വർഷങ്ങളിലും, എല്ലാ അഭ്യുദയകാം
ക്ഷികളുടെയും പിന്തുണ തുടർന്നും പ്രതീക്ഷിക്കുന്നു.  
ഈ പ്രസ്ഥാനത്തിന്റെ ഭാവിയെക്കുറിച്ച് ഓർക്കു
മ്പോൾ ഞങ്ങൾ ആവേശത്തിലാണ്. നമ്മുടെ അടി
സ്ഥാന മൂല്യങ്ങൾ മുറുകെപ്പിടിക്കുകയും മാറാനും 
പ�ൊരുത്തപ്പെടാനും തയ്യാറാവുകയും സമാന മന
സ്‌കരുടെ സഹകരണം സ്വീകരിക്കുകയും ചെയ്താൽ 
നമ്മുടെ ലക്ഷ്യത്തിൽ എത്തിച്ചേരാതിരിക്കാൻ 
വേറെ ഒരു കാരണവുമില്ല. 
ഈ മഹത്തായ ബഹുമതിക്ക് ഒരിക്കൽ കൂടി നന്ദി 
പറയുന്നത�ോട�ൊപ്പം സംഘടനയ്ക്ക് അകത്തും പുറ
ത്തുമുള്ള അനേകരുടെ പ്രതീക്ഷയ്ക്കൊത്ത് ഉയരാൻ 
പാലിയം ഇന്ത്യയ്ക്ക് കഴിയുമെന്ന് ഞാൻ പ്രതീക്ഷി
ക്കുന്നു.

		  	 ബിന�ോദ ്ഹരിഹരൻ

എല്ലാ മേഖലകളിലുമുള്ള  സാങ്കേതിക കുതിച്ചുചാട്ടത്തെക്കുറിച്ച് നമ്മൾ ദിനംപ്രതി കേൾക്കുന്നു. 
ആര�ോഗ്യ സംരക്ഷണവും അതിന് അപവാദമല്ല. നമ്മുടെ പരിചരണത്തിന്റെ ഗുണനിലവാരം 
മെച്ചപ്പെടുത്താനും അതുവഴി ദശലക്ഷക്കണക്കിന് ആളുകൾക്ക് ആശ്വാസം നൽകാനും കഴിയു
ന്ന സാങ്കേതികവിദ്യകൾ നാം സ്വീകരിക്കണം.  

ബ�ോർഡ് ഓഫ് ട്രസ്റ്റീസിൽ മാറ്റങ്ങൾ 

ബിന�ോദ് ഹരിഹരൻ 
പുതിയ ചെയർമാൻ 

ന്യൂസ് ഡെസ്‌ക്, സഹയാത്ര 

പാലിയം ഇന്ത്യ ട്രസ്റ്റിന്റെ പുതിയ ചെയർമാ
നായി ബിന�ോദ് ഹരിഹരനെ തെരഞ്ഞെ

ടുത്തു. പാലിയം ഇന്ത്യയുടെ സ്ഥാപകനായ ഡ�ോ 
എം.ആർ. രാജഗ�ോപാൽ ചെയർമാൻ എമെറിറ്റസ് 
ആയി പ്രവർത്തിക്കും. കൂടാതെ, ട്രിവാൻഡ്രം ഇൻസ്റ്റി
റ്റ്യൂട്ട് ഓഫ് പാലിയേറ്റീവ് സയൻസസിന്റെ (ടിപ്‌സ് ) 
ഡയറക്ടറായും ഡ�ോ. രാജഗ�ോപാൽ തുടരും. 
ഡ�ോ. സൗമ്യ സ്വാമിനാഥൻ (ല�ോകാര�ോഗ്യ സം
ഘടനയുടെ മുൻ ചീഫ് സയൻറിസ്റ്റ് ), ഡ�ോ. വി
ജയകുമാർ കെ. (ഓണററി സെക്രട്ടറി, ഹെൽത്ത് 
ആക്ഷൻ ബൈ പീപ്പിൾ, തിരുവനന്തപുരം) എന്നിവർ 
പാലിയം ഇന്ത്യയുടെ ട്രസ്റ്റികളായി ചേർന്നു.
എഞ്ചിനീയറിംഗ് ബിരുദധാരിയായ ബിന�ോദ് 
ഹരിഹരൻ വ്യത്യസ്ത തലങ്ങളിൽ മൂന്ന് പതിറ്റാ
ണ്ടിന്റെ അനുഭവപരിചയമുള്ളയാളാണ്. പത്തു വർ
ഷത്തിലേറെയായി പാലിയം ഇന്ത്യയുടെ ട്രസ്റ്റിയാ
യിരുന്ന അദ്ദേഹം, 2003ൽ സംഘടനയുടെ തുടക്കം 

പാലിയം ഇന്ത്യ 

മുതൽ സജീവമായി പ്രവർത്തിച്ചിട്ടുണ്ട്. ക�ോഴിക്കോട് 
പെയിൻ ആൻഡ് പാലിയേറ്റീവ് കെയർ സ�ൊസൈ
റ്റിയുടെ വ�ോളന്റിയറായ ബിന�ോദ്, ഐഎപിസി 
കേരള വൈസ് പ്രസിഡന്റ് സ്ഥാനവും വഹിച്ചിട്ടുണ്ട്.
ക�ോവിഡ്-19 മഹാമാരിയുടെ കാലത്ത് ല�ോകാ
ര�ോഗ്യ സംഘടനയിലെ ശാസ്ത്ര വിഭാഗത്തെ മുഖ്യ 
ശാസ്ത്രജ്ഞയെന്ന നിലയിൽ നയിച്ചിട്ടുള്ള വ്യക്തി
യാണ് ഡ�ോ. സൗമ്യ സ്വാമിനാഥൻ. അതിനുമുമ്പ്, 
ല�ോകാര�ോഗ്യ സംഘടനയിൽ ഡെപ്യൂട്ടി ഡയറക്ടർ 
ജനറൽ ഓഫ് പ്രോഗ്രാംസ് (ഡിഡിപി) ആയിരുന്നു. 
ഇന്ത്യൻ കൗൺസിൽ ഫ�ോർ മെഡിക്കൽ റിസർച്ച്, 
നാഷണൽ ഇൻസ്റ്റിറ്റ്യൂട്ട് ഫ�ോർ റിസർച്ച് ഇൻ ട്യൂ
ബർകുല�ോസിസ് എന്നിവയിലും ഉന്നത പദവികൾ 
വഹിച്ചിട്ടുണ്ട്.
ഡ�ോ.വിജയകുമാർ ക�ൊച്ചിയിലെ അമൃത ഇൻസ്റ്റി
റ്റ്യൂട്ട് ഓഫ് മെഡിക്കൽ സയൻസസിലെ കമ്മ്യൂ
ണിറ്റി മെഡിസിൻ പ്രൊഫസറും വകുപ്പ് തലവനും, 
സിഎസ്‌ഐ മെഡിക്കൽ ക�ോളേജിലെയും തിരുവ

ഡ�ോ എം.ആർ. രാജഗ�ോപാൽ, ബിന�ോദ് ഹരിഹരൻ, ഡ�ോ. സൗമ്യ സ്വാമിനാഥൻ, ഡ�ോ. വിജയകുമാർ കെ. 

നന്തപുരം മെഡിക്കൽ ക�ോളേജിലെയും കമ്മ്യൂണിറ്റി 
മെഡിസിൻ പ്രൊഫസറുമായിരുന്നു. വിവിധ ദേശീയ, 
അന്തർദേശീയ ജേർണലുകളിൽ ലേഖനങ്ങൾ പ്രസി
ദ്ധീകരിച്ചിട്ടുള്ള അദ്ദേഹം അറിയപ്പെടുന്ന ഒരു പ�ൊ
തുജനാര�ോഗ്യ പ്രവർത്തകനാണ്.
ഭാരതത്തിൽ പത്ത് ദശലക്ഷത്തോളംപേർ ഗുരുത
രമായ ആര�ോഗ്യ പ്രശ്നങ്ങളാൽ ബുദ്ധിമുട്ടുകൾ അനു
ഭവിക്കുന്നുണ്ട് എന്നാണ് കണക്കുകൾ സൂചിപ്പിക്കു
ന്നത്. അവരിൽ ഓര�ോരുത്തരിലേക്കും സാന്ത്വന 
പരിചരണം എത്തിക്കാനുള്ള പാലിയം ഇന്ത്യയുടെ 
ദൗത്യത്തിന് കരുത്തേകുക എന്നതാണ് ഈ മാറ്റ
ങ്ങൾ ക�ൊണ്ടുദ്ദേശിക്കുന്നത്.
പാലിയം ഇന്ത്യയുടെ സ്ഥാപക ചെയർമാൻ എന്ന 
നിലയിൽ, ഇരുപത് വർഷത്തോളമായി ഈ സ്ഥാപ
നത്തിന്റെ പ്രേരകശക്തിയാണ് ഡ�ോ. രാജഗ�ോപാൽ. 

2018ൽ ഡ�ോ. രാജഗ�ോപാലിനെ പത്മശ്രീ നൽകി 
രാജ്യം ആദരിച്ചു. ഹ്യൂമൻ റൈറ്റ്സ് വാച്ചിന്റെ 
അലിസൺ ഡേ ഫ�ോർജ് അവാർഡിന് 2014 നവം
ബറിൽ ഡ�ോ. രാജഗ�ോപാൽ അർഹനായിട്ടുണ്ട്.
ഞങ്ങൾക്കോര�ോരുത്തർക്കും പിന്തുണ ആവശ്യമുള്ള
പ്പോഴെല്ലാം അതു നല്കിയതിനും, തനിക്ക് കഴിയുന്ന 
വിധത്തിൽ സഹായിക്കാൻ എപ്പോഴും തയ്യാറായ
തിനും, സഹാനുഭൂതിയും അനുതാപവുമുള്ളവരാകാൻ 
ഞങ്ങളെ പഠിപ്പിച്ചതിനും, എപ്പോഴും എളിമയുള്ളവ
രായിരിക്കാനും ജീവിതത്തിൽ കണ്ടുമുട്ടുന്ന ഓര�ോ വ്യ
ക്തിയെയും ബഹുമാനിക്കുവാനും ഞങ്ങളെ ഓർമ്മി
പ്പിച്ചതിനും ഡ�ോ. രാജഗ�ോപാലിന�ോട് നന്ദി പറയു
ന്നു. ചെയർമാൻ എമെറിറ്റസിന്റെ റ�ോളിൽ അദ്ദേഹം 
ഞങ്ങളെ തുടർന്നും നയിക്കുന്നതിൽ ഞങ്ങൾക്ക് 
സന്തോഷമുണ്ട്.

പാലിയേറ്റീവ് കെയർ ഫൗണ്ടേഷൻ ക�ോഴ്‌സുകൾ 
(ഓൺലൈൻ)

ഡ�ോക്ടർമാർക്കും നഴ്‌സുമാർക്കും ആര�ോഗ്യ
രംഗത്തു പ്രവർത്തിക്കുന്ന മറ്റുള്ളവർക്കും വേണ്ടി 
പാലിയം ഇന്ത്യ പാലിയേറ്റീവ് കെയറിൽ 
ഫൗണ്ടേഷൻ ക�ോഴ്‌സുകൾ സംഘടിപ്പിക്കു
ന്നു. പ്രൊജക്റ്റ് എക്കോയുടെ സഹായത്തോടെ 
ഓൺലൈനായാണ് ഈ പരിശീലന പരി
പാടികൾ നടത്തുന്നത്. കേരളത്തിനകത്തും 
പുറത്തും നിന്നായി ഓര�ോ ക�ോഴ്‌സിലും  
നൂറ�ോളം പേർ പങ്കെടുക്കുന്നു.
പാലിയേറ്റീവ് കെയറിന്റെ അടിസ്ഥാന തത്വ
ങ്ങൾ മനസ്സിലാക്കാൻ താത്പര്യമുള്ള ഡ�ോക്ടർ
മാർക്കു വേണ്ടിയാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് മെഡിസിൻ (FCPM). 
യ�ോഗ്യത: എം.ബി.ബി.എസ് / ബി.ഡി.എസ്; 
മെഡിക്കൽ/ ഡെന്റല്‍ കൗൺസിൽ റെജി
സ്‌ട്രേഷൻ. 
പാലിയേറ്റീവ് കെയറിൽ നഴ്‌സിംഗ് എന്ന 
വിഷയത്തെ ആസ്പദമാക്കി തയ്യാറാക്കിയ 
പരിശീലന പരിപാടിയാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് നഴ്‌സിംഗ് 
(FCPN). യ�ോഗ്യത: ബി.എസ്.സി നഴ്‌സിംഗ് 
/ ജി.എൻ.എം; നഴ്‌സിംഗ് കൗൺസിൽ റെജി
സ്‌ട്രേഷൻ. അവസാന വർഷ നഴ്സിങ് വിദ്യാർ
ത്ഥികൾക്കും പങ്കെടുക്കാം.
ആര�ോഗ്യ രംഗത്തു പ്രവർത്തിക്കുന്ന അഥവാ 

പ്രവർത്തിക്കുവാൻ താത്പര്യമുള്ളവർക്കു 
വേണ്ടി (ഉദാഹരണം: സ�ോഷ്യൽ വർക്കർ, ഫി
സിയ�ോതെറാപ്പിസ്റ്റ്, സൈക്കോളജിസ്റ്റ്, ഫാർ
മസിസ്റ്റ്, വ�ോളന്റിയർ) പാലിയം ഇന്ത്യ നട
ത്തുന്ന ക�ോഴ്‌സാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് കെയർ (FCPC). 
യ�ോഗ്യത: ബിരുദം. 
ഓര�ോ ആഴ്ചയും ഒന്നര മണിക്കൂർ വീതമുള്ള 
ഒന്നോ രണ്ടോ സെഷനുകൾ എന്ന രീതിയി
ലാണ് ക്ലാസുകൾ ക്രമീകരിച്ചിരിക്കുന്നത്. 
കൂടാതെ പാലിയേറ്റീവ് കെയറിൽ മുൻപ് പരി
ശീലനം ലഭിച്ചവർക്കായി റിഫ്രഷർ ക�ോഴ്‌സും 
ഓങ്കോളജിസ്റ്റുകൾക്കായി പെയിൻ മാനേജ്മെ
ന്റ് ക�ോഴ്‌സും നടത്തുന്നുണ്ട്. 
ഈ ക�ോഴ്‌സുകളെക്കുറിച്ച് കൂടുതലറിയാ
നായി പാലിയം ഇന്ത്യയുടെ വെബ്‌സൈറ്റ്  
(https://palliumindia.org/events), ഫേസ്ബു
ക്ക് (https://www.facebook.com/palliumindia) 
എന്നിവ കാണുക. വിവരങ്ങൾ ഈമെയിലിൽ 
ലഭിക്കാനായി പാലിയം ഇന്ത്യയുടെ ന്യൂസ് ലെ
റ്ററിനായി സബ്‌സ്‌ക്രൈബ് ചെയ്യുക (https://
palliumindia.org/). അല്ലെങ്കിൽ ഞങ്ങൾക്ക് 
എഴുതുക: tipsecho@palliumindia.org, ഫ�ോൺ: 
90721 01146 

ചെറിയ വലിയ 
കുട്ടിക്കൂട്ടം

കുട്ടിക്കൂട്ടം 2023 

ജി. രാജേശ്വരി 

'ക്യാംപ് കുറഞ്ഞത് ഒരാഴ്ചയെങ്കിലും 
വേണം.'

''മൂന്ന് ദിവസം വളരെ കുറവാണ്. നമുക്ക് ഇവിടെ ഒരു 
രാത്രികൂടി നിൽക്കാൻ പറ്റില്ലേ?'
പാലിയം ഇന്ത്യയുടെ കുട്ടികൂട്ടം സമ്മർ ക്യാംപിന്റെ 
ഒടുവിൽ, പങ്കെടുത്ത കുട്ടികളിൽ ചിലരുടെ ആവശ്യം 
ഇതായിരുന്നു.
സാന്ത്വന പരിചരണം ലഭിക്കുന്ന കുടുംബങ്ങളിൽ 
നിന്നുള്ള കുട്ടികളുടെ കൂട്ടായ്മയാണ് കുട്ടിക്കൂട്ടം. എല്ലാ 
വർഷവും മദ്ധ്യവേനലവധിക്കാലത്ത് അവർക്കായി 
മൂന്നു ദിവസത്തെ സമ്മർ ക്യാംപ് നടത്താറുണ്ട്. 
ക�ോവിഡ് വ്യാപനം മൂലം 2020 മുതൽ ഈ ക്യാംപ് 
നടത്താനായിരുന്നില്ല. ഈ വർഷം പുനരാരംഭിക്കണ
മെന്നത് എല്ലാവരുടെയും ആഗ്രഹമായിരുന്നു. 2023 
മേയ് 18, 19, 20 തീയതികളിൽ വെള്ളയമ്പലത്തുള്ള 
ജൂബിലി മെമ്മോറിയൽ അനിമേഷൻ സെന്ററിൽ 
വെച്ച് നടത്താൻ തീരുമാനിച്ചതനുസരിച്ച്, അതി
നുള്ള ഒരുക്കങ്ങൾ കമ്മ്യൂണിറ്റി സ�ോഷ്യൽ ഓഫീസർ 
ശ്രീകാന്തിന്റെ നേതൃത്വത്തിൽ ആരംഭിച്ചു.
ഇത്തവണത്തെ കുട്ടിക്കൂട്ടത്തിന്റെ ഒരു പ്രത്യേകത, 
പാലിയം ഇന്ത്യയിൽ ഇന്റേൺഷിപ് ചെയ്യാൻ വന്ന 
കുട്ടികൾ വളരെ സജീവമായി പങ്കെടുത്തു എന്ന
താണ്. ആ കുട്ടികളുടെ, പ്രത്യേകിച്ച് താര, പ�ൊന്നി, 
സജിത തുടങ്ങിയവരുടെ സാന്നിദ്ധ്യം ക്യാംപിന് 
വളരെയധികം ഊർജസ്വലതയും, ഉന്മേഷവും, നി
റച്ചാർത്തും നൽകി എപ്പോഴും സജീവമായി നില
നിർത്തുന്നതിനും എല്ലാ പരിപാടികളിലും കുട്ടിക
ളുടെ സജീവ സാന്നിദ്ധ്യം ഉറപ്പുവരുത്തുന്നതിനും 
സഹായിച്ചു. അവർ എല്ലായ്പ്പോഴും കുട്ടികളുടെ ഒപ്പം 

തന്നെയായിരുന്നു. കുട്ടി
കളുടെ ഏതാവശ്യവും 
കണ്ടറിഞ്ഞ് അവർക്കു 
വേണ്ട സഹായങ്ങൾ ചെ
യ്യുന്നതിനും, ക്യാമ്പിന്റെ 
വിജയകരമായ നടത്തി
പ്പിനും അവർ വഹിച്ച 
പങ്ക് വളരെ വലുതാണ്.
ആദ്യ ദിവസമായ മേയ് 
18ന് മെന്റർമാരായ വ�ോ
ളന്റിയർമാർ എല്ലാവരും 
രാവിലെ 8 മണിക്ക് 
തന്നെ അനിമേഷൻ സെന്ററിൽ ഹാജരായി. 
അപ്പോഴേക്കും ക്യാംപിൽ പങ്കെടുക്കുന്നതിനായി 
കുട്ടികളും എത്തിത്തുടങ്ങി. രജിസ്ട്രേഷനും പ്രാത
ലിനും ശേഷം ക്യാംപിന്റെ ഉദ്ഘാടനത്തിനായി 
എല്ലാവരും ഹാളിൽ ഒത്തുകൂടി. ഈശ്വര പ്രാർത്ഥ
നയ�ോടെ ആരംഭിച്ച യ�ോഗത്തിൽ ജി. ബാലച
ന്ദ്രൻ എല്ലാവർക്കും സ്വാഗതം ആശംസിച്ചു. പ്രസിദ്ധ 
സിനിമാ സംവിധായകൻ ടി. കെ. രാജീവ് കുമാറാ
യിരുന്നു ഉദ്ഘാടകൻ. ഭദ്രദീപം ക�ൊളുത്തി ക്യാംപ് 
ഉദ്ഘാടനം ചെയ്തതിനു ശേഷം തന്റെ ഉദ്ഘാടന 
പ്രസംഗത്തിൽ ജീവിതത്തിലെ പ്രതിസന്ധികളെ 
എങ്ങനെ സമചിത്തതയ�ോടെ നേരിടണമെന്നും, 
ജീവിതത്തിൽ എപ്പോഴും ഒരു ലക്ഷ്യം ഉണ്ടായിരി
ക്കണമെന്നും സ്വന്തം ജീവിതാനുഭവങ്ങളെ ഉദ്ധരിച്ചു 
ക�ൊണ്ട് കുട്ടികളെ ഉദ�്ബോധിപ്പിച്ചു. പാലിയം ഇന്ത്യ
യുടെ എക്‌സിക്യൂട്ടീവ് ഡയറക്ടർ മന�ോജ് ജി. എസ്, 
പാലിയം ഇന്ത്യയുടെ പ്രവർത്തനങ്ങളെ കുറിച്ച് തന്റെ 
അദ്ധ്യക്ഷ പ്രസംഗത്തിൽ വിശദീകരിച്ചു. ബ്രിഗേ
ഡിയർ ഉമ്മൻ ജ�ോൺ ക്യാംപിന് എല്ലാവിധ ആശം

സകളും നേർന്നു. ജി. രാജേശ്വരി എല്ലാവർക്കും കൃത
ജ്ഞത പ്രകാശിപ്പിച്ചു.
തുടർന്ന് ഐസ് ബ്രേക്കിങ് സെഷൻ ആയിരുന്നു. 
ഇന്റേൺസിന്റെയും പാലിയം ഇന്ത്യയിലെ സ്റ്റാഫി
ന്റേയും നേതൃത്വത്തിൽ വളരെ ചടുലവും ഉർജ്ജസ്വ
ലവുമായ ചുവടുകള�ോടെ പ്രായഭേദമെന്യേ എല്ലാ
വരും - വ�ോളന്റിയേഴ്സ് ഉൾപ്പെടെ - നൃത്തം വെച്ചു. 
വിഭവസമൃദ്ധമായ ഉച്ചഭക്ഷണത്തിന് ശേഷം ചിത്ര
രചനയെ സംബന്ധിച്ച് കലാകാരൻ ബിനു ക�ൊട്ടാ
രക്കരയുടെ ക്ലാസ്സായിരുന്നു. വളരെ രസകരമായ പ്ര
സ്തുത ക്ലാസ്സ് കുട്ടികൾ വളരെയധികം ആസ്വദിച്ചു. തു
ടർന്ന് സൈബർ കുറ്റകൃത്യങ്ങളെയും സൈബർ സുര
ക്ഷിതത്വത്തെയും സംബന്ധിച്ച് സിപിഒ പ്രശാന്ത് കു
ട്ടികൾക്ക് ബ�ോധവൽക്കരണം നടത്തി. തുടർന്ന് വി
വിധതരം ഗെയിമുകളായിരുന്നു. വിജയികൾക്ക് ബ്രി. 
ഉമ്മൻ ജ�ോൺ സമ്മാനങ്ങൾ നല്കിയതിനു ശേഷം 
പാലിയം ഇന്ത്യയെയും അതിന്റെ പ്രവർത്തനങ്ങ
ളെയും കുറിച്ച് ആരതി ഒരു പ്രസന്റേഷൻ നടത്തി.
മെയ് 19 : കുട്ടികൾ കാത്തിരുന്ന ആ ദിവസം വന്നെ
ത്തി. ഔട്ടിങ് - രാവിലെ 9 മണിക്ക് രണ്ട് ബസ്സുക
ളിലായി കുട്ടികളെയും കൂട്ടി വേളിയിലേക്ക് ഉല്ലാസ
യാത്ര നടത്തി. ഡ�ോ. ഇന്ദിരയുടെ കുസൃതി ച�ോദ്യോ
ത്തരപംക്തി വളരെ രസകരമായിരുന്നു. വേളിയിലെ 
ബ�ോട്ടുയാത്രയും, ട്രെയിൻ യാത്രയും, ഫ�്ളോട്ടിങ് 
റസ്റ്റോറന്റിലെ ഉച്ചഭക്ഷണവും കുട്ടികൾ നന്നായി 
ആസ്വദിച്ചു. അതിനു ശേഷം കുട്ടികളെയും ക�ൊണ്ട് 
ലുലു മാളിലെ പി വി ആർ തിയേറ്ററിൽ '2018' എന്ന 
സിനിമ കാണാൻ കയറി. അതും കുട്ടികൾ നന്നായി 
ആസ്വദിച്ചു. നിറകണ്ണുകള�ോടെയാണ് പലരും 
സിനിമ കണ്ടിറങ്ങിയത്. പല വിദ്യാർത്ഥികളും 
ആദ്യമായി ഒരു തിയേറ്ററിൽ സിനിമ കാണുകയാ
യിരുന്നു.
തിരിച്ചെത്തിയ കുട്ടികൾക്കായി ഒരു അസൈൻമെ
ന്റ് കാത്തിരിപ്പുണ്ടായിരുന്നു. ക�ോവിഡിനെക്കുറിച്ച് 
ചിത്രരൂപത്തില�ോ, കവിതാ രൂപത്തില�ോ, ഗദ്യരൂ
പത്തില�ോ ഒരു വിവരണം തയ്യാറാക്കുക എന്നതാ

യിരുന്നു അസൈൻമെന്റ്.
ഇരുപതാം തീയതി രാവിലെ പ്രഭാതഭക്ഷണത്തിന് 
ശേഷം അനിൽ കരിയർ ഗൈഡൻസ് ക്ലാസ്സെടുത്തു. 
തുടർന്ന് ലൈഫ് സ്‌കില്ലിനെ കുറിച്ചും സ്‌ട്രെസ് മാ
നേജ്‌മെന്റിനെ കുറിച്ചുമുള്ള ന�ോബിളിന്റെ ക്ലാസ്സ് കു
ട്ടികൾ വളരെയധികം ആസ്വദിച്ച ഒന്നായിരുന്നു. ഉച്ച
ഭക്ഷണത്തിനു ശേഷം സമാപന സമ്മേളനമായിരു
ന്നു. സമാപനയ�ോഗം കുട്ടികൾ തന്നെയാണ് സംഘ
ടിപ്പിച്ചത്. ഡ�ോ. രാജഗ�ോപാൽ അദ്ധ്യക്ഷനായ യ�ോ
ഗത്തിൽ അവതാരകയായി അഖിലാപ�ോളും, ഈശ്വ
രപ്രാർത്ഥനയുമായി സൂര്യയും, സ്വാഗതം ആശംസി
ക്കുന്നതിനായി വിഷ്ണുവും ഒക്കെ രംഗത്തുവന്നു. കുട്ടിക്കൂ
ട്ടം ക്യാംപിനെ കുറിച്ചുള്ള അഭിപ്രായങ്ങൾ കുട്ടികൾ 
പങ്കുവച്ചു. ക്യാമ്പിൽ അനുഭവപ്പെട്ട സന്തോഷവും വി
കാരങ്ങളും പ്രകടിപ്പിക്കുന്നതിനിടെ ചില കുട്ടികൾ 
വികാരാധീനരായി. തുടർന്ന് ഗ്രൂപ്പ് ഫ�ോട്ടോയുമെടു
ത്ത് എല്ലാവരും പിരിഞ്ഞു.
കുട്ടികൾക്ക് വസ്ത്രങ്ങൾ തിരഞ്ഞെടുത്ത് വീട്ടിലേക്ക് 
ക�ൊണ്ടുപ�ോകാൻ ഒരു മുറിയിൽ ഒരു ഡ്രസ് ബാങ്ക് 
ഉണ്ടായിരുന്നു. സന്നദ്ധപ്രവർത്തകരുടെയും അഭ്യുദയ
കാംക്ഷികളുടെയും സംഭാവനകളായിരുന്നു അവ. മി
ക്കവാറും എല്ലാ കുട്ടികളും ഇഷ്ടപ്പെട്ട വസ്ത്രങ്ങൾ വീട്ടി
ലേക്ക് ക�ൊണ്ടുപ�ോയി. സഹ�ോദരങ്ങൾക്ക് സമ്മാന
മായി ക�ൊടുക്കാൻ എടുക്കുമ്പോൾ അവരുടെ മുഖത്ത് 
അഭിമാനം കാണാമായിരുന്നു. നമ്മുടെ കുട്ടികൾ
ക്കായി ഈ വസ്ത്രങ്ങൾ അയച്ചുതന്ന സുമനസ്സുകൾ
ക്ക് ഞങ്ങളുടെ ഹൃദയംഗമമായ നന്ദി.
എന്നെന്നും ഓർമ്മയിൽ നിൽക്കുന്ന ഒരു കുട്ടിക്കൂട്ടമാ
യിരുന്നു ഇത്തവണത്തേത്. കുട്ടികൾ എണ്ണത്തിൽ കു
റവായിരുന്നെങ്കിലും കാര്യക്ഷമതയിലും ഊർജസ്വല
തയിലും വളരെയധികം മുന്നിലുണ്ടായിരുന്നു. പ്രേം
ലാലിന്റെ പിറന്നാളാഘ�ോഷവും, ഗ�ോകുലിന്റെ ഫുൾ 
എ പ്ലസുമ�ൊക്കെയായി കുട്ടികൾ ഈ 3 ദിവസവും 
ആഘ�ോഷിച്ചു.
(പാലിയം ഇന്ത്യയുടെ വ�ോളന്റിയറാണ് ലേഖിക. 
കുട്ടിക്കൂട്ടത്തിന്റെ കൂടുതൽ ഫ�ോട്ടോ പേജ് 27ൽ).

മരണത്തിനപ്പുറം 
ജീവിതമുണ്ടോ? 
ഒരു പുനർജന്മമുണ്ടോ?

ഡ�ോ. എൻ. അജയൻ കൂടൽ 

2011 ഒക്ടോബർ. കഴിഞ്ഞകാലത്തിന്റെ ഘടികാ
രസൂചികൾ ഒച്ചയില്ലാതെ പതുങ്ങിനിൽക്കുന്നു.

ഞാൻ അന്ന് സഹയാത്രയുടെ എഡിറ്റർ. വർധിത
വീര്യത്തോടെ സഹയാത്രയിൽ ഒരു പംക്തി തുടങ്ങു
ന്നു. 'മരണത്തോടും മരണവേളയ�ോടുമുള്ള സമീപനം'. 
ഇരുപതാം നൂറ്റാണ്ടിന്റെ ഉത്തരാർദ്ധത്തിലുണ്ടായ 
ഏറ്റവും മികച്ച മനഃശാസ്ത്രപഠനമാണ് ഡ�ോ. എലി
സബത്ത് കൂബ്ലർ റ�ോസിന്റെ 'മരണവും മരണവേ
ളയും' (On Death and Dying). സഹയാത്രയ്ക്കു വേണ്ടി 
ഇതിനെ മലയാളവൽക്കരിച്ചു തന്നത് പ്രശസ്ത നർത്ത
കിയും അഭിനേതാവും എഴുത്തുകാരിയും 'പിറവി' മാ
സികയുടെ പത്രാധിപയുമായിരുന്ന ഉഷാ എസ്. നാ
യരായിരുന്നു. ഒരു പൈങ്കിളി ന�ോവലിന്റെ ഇക്കിളി
പ്പെടുത്തുന്ന ചാരുതയ�ൊന്നും ഇത്തരം വിവർത്തന
ങ്ങൾക്കുണ്ടാവില്ലല്ലോ. മരണം കാക്കുന്ന മാലാഖ
മാരുമുണ്ടാവില്ല. പക്ഷേ ഒരു കാൻസർ ര�ോഗിയുടെ 
ചേതനയിൽ എന്നും അഗ്‌നി ചുരത്തുന്ന ചില മുഹൂർ
ത്തങ്ങൾ ആ തൂലികയിലൂടെ ഊർന്നുവീണപ്പോൾ 
അത് പലരും മനസ്സിൽ കുരുത്ത ആകുലതകളാവു
കയായിരുന്നു.
അരൂപിയുടെ കാറ്റായി മരണത്തെ നേരിടുന്ന 
അഞ്ചു ഘട്ടങ്ങൾ അതിൽ പ്രതിപാദിച്ചിരുന്നു. 
നിരാസവും ഒറ്റപ്പെടലും, ക�ോപം, വിലപേശൽ, 
വിഷാദം, അംഗീകാരം. മരണത്തെ നേരിടുമ്പോ
ഴുള്ള ഈ അഞ്ചുഘട്ടങ്ങളെ കുറിച്ച് ഇന്ന് ഏറെ പ്ര
സക്തവും പ്രശസ്തവുമായിത്തീർന്ന ആശയം ആദ്യം 
മുന്നോട്ടു വച്ചതും ആഴത്തിൽ പഠനം നടത്തിയതും 
ഡ�ോ. കൂബ്ലർ റ�ോസ്സാണ്. മരണം സുനിശ്ചിതമെ
ന്നറിയുമ്പോൾ ര�ോഗിക്കുണ്ടാകുന്ന മരണഭീതിയും 
ര�ോഗിയെ പരിചരിക്കുന്ന ആശുപത്രി ജീവനക്കാരു

ടെയും ര�ോഗിയുടെ കു
ടുംബത്തിന്റെയും നിസ്സ
ഹായതകളും പരാമർ
ശിക്കുന്ന ഈ ലേഖനപ
രമ്പര ഇനിയും പുസ്തക 
രൂപത്തിലായില്ല എന്ന 
ഉഷ എസ്. നായരുടെ 
പരിഭവം ഡ�ോ. രാജിനെ 
ഒട്ടൊന്നുമല്ല അലട്ടുന്നത്. 
കാർമേഘങ്ങൾക്കപ്പുറ
ത്ത് തീർച്ചയായും നക്ഷ
ത്രജ ാ ല ങ്ങ ൾ  ഉ ണ് ടാ
കാതെ വയ്യല്ലോ?
ശൂന്യമായ ഇടത്ത് എന്നും സൗഹൃദങ്ങൾ ഉണ്ടാകു
മല്ലോ. അതിനാൽ തന്നെ സഫലത എന്റെ നിശ്ച
ലമായ മനസ്സിന്റെ ശീതളതയിൽ നിന്നും ഉടലെടു
ത്തത് സ്വയമുടയാനുള്ള സമയമായെന്നുള്ള അരു
ളലാണെന്ന് ഞാനറിയുന്നു. അവനവനില്ലാതെ ജീ
വിക്കുവാനായി ഞാൻ അനാഥപ്പെട്ടിരിക്കുന്നുവെന്ന 
സത്യം പ്രവചനധ്വനികളില്ലാത്ത ആത്മഭാഷണ
മായി എന്നിൽ തന്നെ കുറുകി പതിയിരിക്കുന്നു. ഇത് 
എന്റെ ആന്തരിക അരക്ഷിതത്വമാവുന്നില്ല താനും. പു
ഞ്ചിരിക�ൊണ്ട് വേദന മറക്കാനുള്ള വ്യഗ്രതയെ സദാ
ചാരത്തിന്റെ അളവുക�ോലുക�ൊണ്ടുമാത്രം അളന്നുമുറി
ച്ചു വിധിയെഴുതുമ്പോൾ എരിഞ്ഞൊടുങ്ങുന്നത് തക
രുന്ന നെഞ്ചകമാണ്.
ഞാനിത്രയ�ൊക്കെ എഴുതിയത് എന്റെ ജീവിതപ
ങ്കാളിയുടെ നീണ്ടകാലത്തെ കാൻസർ ര�ോഗത്തിനും 
അവൾ നേരിട്ട ശാരീരിക യാതനകൾക്കും നെഞ്ചകം 
പിളർത്തുന്ന മരണഭീതിയുമ�ൊക്കെ ത�ൊട്ടനുഭവിച്ചവ
നാണ് ഞാൻ എന്നതിനാലാണ്. ഖേദിക്കുവാനല്ല, 

അനുഭവസാക്ഷ്യങ്ങൾ

ശംസകൾ കാലത്തും, അനുശ�ോചനങ്ങൾ രാത്രിയും 
സാമൂഹ്യമാധ്യമങ്ങളിൽ നിറഞ്ഞു ക�ൊണ്ടിരുന്നു.
ബീനയുടെ മരണമുയർത്തുന്ന ചില വൈകാരിക പ്രശ്ന
ങ്ങളുണ്ട്. സാന്ത്വന ചികിത്സ കാല�ോചിതമായി പരി
ഷ്‌കരിക്കേണ്ടതില്ലേ എന്ന ച�ോദ്യം എനിക്കുണ്ട്. 
ബീനയെ പരിപാലിക്കാനെത്തിയ ഗൃഹസന്ദർശന 
ടീമിന്റെ ചില നിസ്സഹായതകളും പരിമിതികളും 
ഞാൻ മനസ്സിലാക്കുന്നു. ജീവിതാന്ത്യ പരിചരണം 
(End of life care) എന്ന കാര്യത്തിൽ പാലിയം 

ഇന്ത്യ ഏറെ ബദ്ധശ്രദ്ധമാണ്. അതിനാൽതന്നെ 
ര�ോഗത്തെക്കാൾ, ര�ോഗിയുടെയും കുടുംബത്തിന്റെയും 
സമ്പൂർണ്ണ പരിചരണമെന്ന ലക്ഷ്യം മാർഗ്ഗത്തെ സാ
ധൂകരിക്കുന്നു.
പാലിയം ഇന്ത്യ അന്ത്യനാളുകളെ കൂടുതൽ അർത്ഥ
പൂർണ്ണമാക്കാൻ ശ്രദ്ധിക്കുമ്പോൾ മരിക്കാനായുള്ള തു
റന്നയിടമായി അത് മാറുന്നു.
''വേനലിൽ പൂക്കുന്ന ചെടികൾ നമ്മൾ നനച്ചു. ഇനി 
പൂക്കാത്ത മരങ്ങൾ നനയ്ക്കുക'' കാളിദാസവാക്യം. ''പൂ
ക്കാത്ത മരങ്ങളെല്ലാം പിഴുതെറിയുക'' ഇതു വികൃതി
വാക്യം. 
സാന്ത്വന ചികിത്സയുടെ വെല്ലുവിളി കനത്തതാണ്. 
ശാന്തമായി മരിക്കാൻ വേദിയാകുന്ന പാലിയം 
ഇന്ത്യ മരണഭീതിക�ൊണ്ട് മനസ്സു മരവിച്ചവർക്ക് 
പേടിസ്വപ്‌നമാകുന്നുണ്ട് എന്നു പറയാതെ വയ്യ. 
എങ്കിൽകൂടി ശാരീരികവും മാനസികവും സാമൂഹി
കവും ആത്മീയവും സാമ്പത്തികവുമായ വിലക്ഷ
ണങ്ങളെ കുറച്ചുകൂടി മാറ�ോടു ചേർക്കാൻ പാലിയം 
ഇന്ത്യയ്ക്ക് ആവണം. യാന്ത്രികമായ അനുഷ്ഠാനങ്ങ
ളായി സാന്ത്വന ചികിത്സ മാറരുത്. വേദനഹരണ
മെന്ന ഒറ്റ ലക്ഷ്യത്തിലേക്ക് പായുമ്പോൾ അല�ോപ്പ
തിയുടെ ആര�ോഗ്യപ്രശ്‌നങ്ങൾ സൗകര്യപൂർവം വി

ഓർമ്മിക്കുവാനാണ് ഇന്നലെകളെ ഇങ്ങനെ കൂട്ടി
യിട്ടിരിക്കുന്നത് എന്ന് ഞാൻ ആശിക്കുന്നു. അഗാ
ധവിഷാദത്തിലേക്ക് വഴുതിപ്പോകാൻ നിമിത്തമാ
കുന്ന ആ കറുത്ത വളപ്പൊട്ടുകളെ ഞാൻ വെറുക്കുന്നു. 
വല്ലാതെ പിടിച്ചുലച്ച വളപ്പൊട്ടുകളുണ്ടാക്കിയ നീലിച്ച 
പാടുകൾ ഉടഞ്ഞുപ�ോയവയുടേതാകാം.
ഞണ്ടുകളുടെ നാട്ടിലൂടെ 6 വർഷത്തിലേറെ അവൾ 
(എന്റെ ജീവിതപങ്കാളി) അലഞ്ഞത് ഉന്മാദത്തോള
മെത്തുന്ന കരുണ തേടിയാകയാൽ അതിനു വിശു
ദ്ധിയുടെ കാവൽ ഉണ്ടായിരുന്നിരി
ക്കണം. സാന്ത്വനചികിത്സയിൽ 
BBN (Breaking Bad News) എന്ന 
പദം കടന്നു വരുന്നത് പലപ്പോഴും 
ക്ഷണിക്കപ്പെടാത്ത അതിഥിയാ
യിട്ടായിരിക്കും. ഓഫീസിൽ നിന്നു 
വിളിച്ചിറക്കി ഈ വിവരം പറയു
മ്പോൾ അവളുടെ മുഖത്ത് വിഷാദം 
കലർന്ന നിസ്സഹായതയായിരു
ന്നുവെന്ന് ഞാന�ോർക്കുന്നു. ഒരു
പക്ഷേ ഞാനായിരുന്നുവ�ോ ഈ 
വാർത്ത അവളെ അറിയിക്കേണ്ടി
യിരുന്നത് എന്ന സന്ദേഹവുമി
ല്ലാതില്ല.  അല�ോപ്പതി പ്രോട്ടോ
ക്കോൾ അശേഷം തെറ്റിക്കാതെ 
അർബുദത്തെ ചെറുത്തു  ത�ോൽ
പിക്കാൻ ആവതെല്ലാം ചെയ്യാൻ 
ഒരു നിഴൽ പ�ോലെ അവള�ോട�ൊ
പ്പം നിന്ന് ശക്തി പകരാൻ എനിക്കായി. ഡ�ോ. ഗം
ഗാധരനും ഡ�ോ. രാജിനും ഫ�ോർത്ത് സ്റ്റേജ് ശ്വാ
സക�ോശ കാൻസർ ചികിത്സിച്ചു ഭേദമാക്കാനാവില്ലെ
ന്നറിയാമായിരുന്നു. ഓര�ോ മരുന്ന് മാറുമ്പോഴുമുണ്ടാ
കുന്ന ആദ്യമാസങ്ങളിലെ പുര�ോഗതി കാണുമ്പോൾ 
അറിയാതെ ജീവിക്കാൻ ഒരു മ�ോഹം അവളിലുണ്ടാ
കുന്നത് വേദനയ�ോടെ ഞാൻ ന�ോക്കി നിന്നിരുന്നു.
അർബുദമുണ്ടാക്കിയ നിരാസവും ഒറ്റപ്പെടലുംമൂലം 
അടുത്ത കൂട്ടുകാരെയും ഫ�ോൺക�ോളുകളുമ�ൊ
ക്കെ ഒടുവിൽ അവൾ വെറുത്തു തുടങ്ങി. ക�ോപവും 
നിഷേധവും വിഷാദവും വിലപേശലുമ�ൊക്കെ ഒറ്റയ്ക്കും 
കൂട്ടായും വന്നെത്തിക്കൊണ്ടിരുന്നു. മരണഭീതിയിൽ 
അവളുടെ കണ്ണുകൾ തുറിക്കുന്നതും പല്ലുകൾ ഞറുമ്മു
ന്നതും കണ്ടു. ഭീദിതമായ ആ മുഖം എന്നിൽ ന�ൊമ്പ
രപ്പൊട്ടുകൾ ചാർത്തിക്കൊണ്ടിരുന്നു.
നഗരത്തിലെ മുന്തിയ ആശുപത്രിയിൽ വലതുശ്വാസ
ക�ോശം ചുരുങ്ങി ഓക്‌സിജന്റെയും പാലിയേറ്റീവ് 
സെഡേഷന്റെയും സഹായത്തോടെ അവൾ യാത്ര 
പറയുമ്പോൾ വിതുമ്പാൻ പ�ോലുമാവാതെ ഞാൻ മര
വിച്ചുനിന്നു.
2023 മേയ് 19. സമയം വൈകിട്ട് 7.04. അന്ന് എന്റെ 
പിറന്നാൾ കൂടിയായിരുന്നു. അനവധി ജന്മദിനാ

സ്മരിക്കാൻ പാടില്ല. 'High touch & Low Tech' എന്ന 
പാലിയം ഇന്ത്യയുടെ ആപ്തവാക്യത്തിന് പാഠഭേദ
ങ്ങൾ ഉണ്ടാവണം. 'High Touch & High Tech' കാലം 
ആവശ്യപ്പെടുന്ന മാറ്റമാണ്. സാന്ത്വന ചികിത്സ പണ
ക്കാർക്ക് എന്ന നിഗൂഢതയിൽ മിഴിനിറഞ്ഞ് നമ്രത
യ�ോടെ നിൽക്കുന്ന ര�ോഗിയല്ല ഇന്നത്തേത്. അവർ
ക്ക് അവരാവശ്യപ്പെടുന്ന സാന്ത്വന ചികിത്സ നല്കാ
നാവാതെ വരുന്നത് ദാരിദ്ര്യത്തിന്റെയും സമ്പന്നതയു
ടെയും ആയ ഒരേ ചൈതന്യത്തിന്റെ വേഷപ്പകർച്ചക
ളാണ്. മരണം ശീതീകരിച്ച മുറിയിൽ പതിയിരിക്ക
യ�ൊന്നുമല്ലല്ലോ. (ഐ.സി.യു അല്ല). വർത്തമാനകാ
ലത്തിന്റെ ചൂഷിത മേഖലകൾ എന്ന മുൻവിധി മാറ്റി 
കുറേക്കൂടി മെച്ചപ്പെട്ട സേവനവും സൗകര്യങ്ങളും നമു
ക്കുണ്ടാകണം. വൈകാരിക ബുദ്ധി നിർമ്മിത ബുദ്ധി
ക്ക് വഴിമാറുന്ന വർത്തമാനകാലത്ത് കേൾക്കാനിമ്പ
മുണ്ടെങ്കിലും പാടിപ്പതിഞ്ഞ ശീലുകൾ നമുക്ക് ഉപേ
ക്ഷിക്കാൻ സമയമായിരിക്കുന്നു. പാലിയം ഇന്ത്യ
യുടെ പുതിയ നേതൃത്വത്തിന് അതിനു കഴിയട്ടെ.
ജനനവും മരണവും ഒരേതൂവൽ പക്ഷികളാണെന്നും 
മരണം കാലാതീതവും മരണരഹസ്യം അജ്ഞാതവു
മാകയാൽ ഏറെ മഹത്തരവുമാണെന്നും മനസ്സിനെ 
പറഞ്ഞുപഠിപ്പിക്കാൻ ശ്രമിച്ചതിനാൽ എന്റെ പങ്കാ
ളിയുടെ മരണം ആഘ�ോഷമാക്കുവാൻ എനിക്ക് 
കഴിഞ്ഞു. വേദനയ്ക്കു ലഹരിയില്ല എന്ന് ഡ�ോ. രാജ് 
തറപ്പിച്ച് പറയുന്നു. പ്രിയതമയുടെ മരണം ആഘ�ോ
ഷിക്കയ�ോ? എന്ന് പലരും മൂക്കത്തു വിരൽ വയ്ക്കു

ന്നു. ആഘ�ോഷത്തെപ്പറ്റിയുള്ള ധാരണപ്പിശകാണ് 
അതിനു കാരണം. മരണപ്പെട്ട വ്യക്തിയുടെ അന്ത്യാ
ഭിലാഷങ്ങൾ ജനപങ്കാളിത്തത്തോടെ ആവുന്നത്ര 
നിറവേറ്റുക; അപഹരിക്കപ്പെട്ട ദൈവത്തെ ഓർത്തു 
കണ്ണീർ വാർക്കാതിരിക്കുക. അത്രമാത്രം.
ഞാൻ എന്റെ പ്രിയപ്പെട്ടവർക്കയച്ച അവസാന 
സന്ദേശം ഇപ്രകാരമായിരുന്നു. 'എന്റെ ജീവിതപ
ങ്കാളി ബീനയുടെ വേർപാടിൽ എന്റെ ന�ൊമ്പര
ങ്ങൾ പങ്കുവയ്ക്കുകയും എനിക്ക് കരുത്തുപകരുകയും 
ചെയ്ത എന്റെ പ്രിയപ്പെട്ടവരെ ആദരപൂർവ്വം നമിക്കു
ന്നു. മരണം എങ്ങനെ ആഘ�ോഷമാക്കാം എന്ന 
എന്റെ ആഗ്രഹം സാക്ഷാത്ക്കരിക്കപ്പെടുകയായി
രുന്നു. ജനനം പ�ോലെ മരണത്തെയും ആദരവ�ോടെ 
ആഘ�ോഷിക്കുമ്പോഴാണ് പ്രതിസന്ധികളെ തരണം 
ചെയ്യാൻ കരുത്ത് കിട്ടുക എന്നു ഞാൻ കരുതുന്നു. 
അതിൽ കക്ഷി-രാഷ്ട്രീയ-വർണ്ണ-വർഗ്ഗ വ്യത്യാസ
ങ്ങളില്ല. ഈ പ്രതിസന്ധികൾക്കപ്പുറം പുതിയ അരു
ണ�ോദയങ്ങളുണ്ടാകാതെ വയ്യ.'
അതെ, അമിത ശാഠ്യങ്ങള�ോ സമ്മർദ്ദങ്ങള�ോ ഈ പ്ര
പഞ്ചത്തിനു നൽകാതെ കാലം കാത്ത വഴിയിലൂടെ 
നമുക്കു ബഹുദൂരം പ�ോകേണ്ടതുണ്ട്. ഈ തിരയിള
ക്കമില്ലാതെ ഈ തടാകക്കരയിൽ, ഈ തണലിൽ 
അല്പനേരമിരിക്കാം.
(ലേഖകൻ മൃഗസംരക്ഷണ വകുപ്പ് റിട്ട. ജ�ോയിന്റ് 
ഡ യ റ ക്ട റ ാ ണ് .  ബ ന്ധപ്പെടാനു      ള്ള  ന മ്പ ർ : 
9447324846).

ഡ�ോ. എൻ. അജയന്റെ അഭിപ്രായങ്ങൾക്കും നിർദ്ദേശങ്ങൾക്കും നന്ദി. പാലിയേറ്റീവ് കെയർ ലഭിച്ച ര�ോഗികളുടെയും 
കുടുംബാംഗങ്ങളുടെയും പ്രതികരണങ്ങൾ ഞങ്ങൾ വിലമതിക്കുന്നു; അതനുസരിച്ച് ഞങ്ങളുടെ പ്രവർത്തനങ്ങളിൽ മാറ്റ
ങ്ങൾ വേണ്ടിവരുന്ന അവസരത്തിൽ അതു നടപ്പാക്കാനും ഞങ്ങൾ ശ്രദ്ധിക്കുന്നു. തുടർന്നും പിന്തുണ പ്രതീക്ഷിക്കുന്നു. 
ശ്രീമതി ബീനയ്ക്കു പരിചരണം നല്കാൻ അവസരം നല്കിയതിനു നന്ദി. - പാലിയം ഇന്ത്യ. 

Tel: 0484 - 2576277 & 6504502

സാന്ത്വനം 

മാറ്റാം സങ്കടപ്പുതപ്പ് 
സലീന ബീവി

സങ്കടപ്പുതപ്പ് എന്നൊന്നുണ്ട്. അതെ, അങ്ങനെ
യ�ൊരെണ്ണം ചിലപ്പോഴ�ൊക്കെ കാണാൻ 

കഴിയും. ചുറ്റിനുമ�ൊന്ന് മനസ്സിരുത്തി ന�ോക്കിയാൽ 
മാത്രം മതി.
ആ പുതപ്പ്, പുതച്ചിരിക്കുന്ന ആളിനെ അടപടലം 
വരിഞ്ഞ് മുറുക്കിയിട്ടുണ്ടാകും. ഒന്ന് കാത�ോർത്താൽ 
ഉള്ളിലലയടിക്കുന്ന കൂറ്റൻ തിരമാലകൾ കേൾക്കാം. 
പതിയെ വകഞ്ഞുമാറ്റി ന�ോക്കിയാൽ അതിനു
ള്ളിലെ ആളിന്റെ മുഖം വിങ്ങി വീർത്തിരിയ്ക്കും. വിദൂ
രതയിൽ ഊന്നിപ്പോകുന്ന കൃഷ്ണമണികൾ, പീളകെ
ട്ടിയ കൺതടങ്ങൾ. ചപ്ര തലമുടിയും വിയർപ്പു പറ്റിയ 
ദേഹവും. എഴുന്നേൽപ്പിച്ചിരുത്തിയാൽ കാറ്റാടി 
പ�ോലെ ആടിയുലഞ്ഞു പ�ോകും. വല്ലാത്തൊരവസ്ഥ
യാണത്. മിണ്ടിയും പറഞ്ഞും മുറുക്കം കുറയ്ക്കുക. ജീവി
തക്കാഴ്ച്ചകൾ, അനുഭവങ്ങൾ, ഒക്കെ പറഞ്ഞുതീരും 
മുന്നേ ആ കണ്ണുകളിൽ മിന്നാമിന്നിത്തിളക്കം മിന്നി
മറയണം. അത് സാധിച്ചെടുക്കുക അത്ര നിസാര 
കാര്യമല്ല. പിന്നെയുള്ള ശ്രമം കേൾക്കുക എന്ന
താണ്. ഏങ്ങലടികളും പതംപറച്ചിലും തിരമാലക
ളുടെ ആക്കം കുറഞ്ഞുകുറഞ്ഞ്  ആവിയായി ആകാശ
ത്തോളമുയർന്ന് കുളിരായി പെയ്യും വരേയ്ക്കും നമ്മുടെ 
മനസ്സിന�ോടും മിണ്ടാതിരിക്കാൻ പറയുക.
ഉള്ളിലെ അണപ�ൊട്ടി കവിൾത്തടങ്ങളിലൂടെ ഒഴു
കുന്ന കണ്ണീർ ചാലുകളെ തല�ോടി മാറ്റുമ്പോഴുണ്ടാ
കുന്ന നെടുവീർപ്പ് അടയാളപ്പെടുത്തുന്നത് ഉള്ളിൽ 
പതിഞ്ഞിരുന്ന കൂരിരുട്ടിന്റെ മേൽ ഒരുതരി വെളിച്ചം 
പകർന്നുകഴിഞ്ഞു എന്നതാണ്. ഒരിക്കലും ചി
രിക്കാൻ കഴിയില്ലെന്ന് കരുതിയ ചിന്തകളിൽ 
ചിരിയുടെ സുഗന്ധം നിറഞ്ഞിട്ടുണ്ടാകും. നമ്മുടെ 
ശ്രമം വിജയിച്ചു. പിന്നീട് ആ ആൾക്ക്  വേദനിക്കു
ന്നവരെ കണ്ടാൽ വേഗം മനസ്സിലാകും. അവരുടെ ഒറ്റ
പ്പെടലിന് കൂട്ടാവാൻ, പ്രതീക്ഷ നൽകാൻ, ല�ോകം 
കൺതുറന്ന് കാണുവാൻ, പഠിപ്പിക്കാൻ ഒക്കെ 
കഴിയും. നമ്മുക്കോര�ോരുത്തർക്കും കഴിയും.
ഒരു കഥ പറയാം.
ഒരിക്കൽ അക്ബർ ചക്രവർത്തി ഒരു മന്ദിരത്തി
ന്റെ ഉദ്ഘാടനത്തിനു പ�ോയി. ചക്രവർത്തി തന്റെ 

മന്ത്രിയായ ബീർബലി
ന�ോടു പറഞ്ഞു, 'ഈ മന്ദി
രത്തിന്റെ മുൻവശത്ത് 
ഒരു വാചകം ക�ൊത്തി
വെയ്ക്കണം. അത് വായി
ക്കുമ്പോൾ സന്തോഷ
മുള്ള ആളിന് സങ്കടം 
ത�ോന്നണം; സങ്കടമുള്ള 
വ്യക്തിക്ക് സന്തോഷവും 
ത�ോന്നണം.'
മന്ത്രി എഴുതിയത് ഇതാ
യിരുന്നു: ''ഈ സമയവും 
കടന്നുപ�ോകും.''
അവനവന്റെ ജീവിത ആഴങ്ങളിലേയ്ക്ക് കണ്ണോടിച്ചാൽ
തന്നെ കണ്ണീർ പ�ൊടിയും. ചിലപ്പോൾ ഉറ്റവർക്ക് 
അപ്രതീക്ഷിതമായി വന്നുഭവിക്കുന്ന ന�ോവുകളിൽ 
ആദ്യം അമ്പരന്നുപ�ോകും. കണ്ണീർ പെട്ടെന്ന് ശമി
യ്ക്കാതെ ചാറിത്തുടങ്ങും. എന്നാൽ ഒരിക്കൽപ�ോലും 
നേരിട്ട് കണ്ടിട്ടില്ലാത്ത, ഹൃദയാഴങ്ങളിൽ ചേർത്തുവെ
യ്ക്കാൻ പറ്റുന്ന ചില സൗഹൃദക്കടലുകൾ ഉണ്ട്.
മിണ്ടിത്തുടങ്ങുമ്പോൾ ശാന്തമാണെന്ന് കരുതാമെ
ങ്കിലും, സന്തുഷ്ടരാണെന്ന് നമുക്ക് കൽപ്പിച്ചുകൂട്ടാ
മെങ്കിലും, അവരുടെ മാനസിക സംഘർഷങ്ങൾ 
കൂറ്റൻ തിരമാലകൾ പ�ോലെ  ഹൃദയ തീരത്ത് വന്ന
ടിയാറുണ്ട്. സമാധാനപ്പെടുത്തലുകളും ആശ്വസിപ്പി
ക്കലും കഴിഞ്ഞാൽ അന്നന്നത്തെ കാര്യത്തിലേയ്ക്ക് 
സംസാരം കടക്കുമ്പോഴായിരിക്കും ഭക്ഷണമ�ൊന്നും 
ഉണ്ടാക്കാനും കഴിയ്ക്കാനും ത�ോന്നുന്നില്ലാന്ന് പറയു
ന്നത്. എന്തെങ്കിലും തട്ടിക്കൂട്ടി ഉണ്ടാക്കൂ, കുഞ്ഞുങ്ങൾ
ക്കും വേണമല്ലോന്ന് പറഞ്ഞ് ഉൽസാഹിപ്പിച്ച് വിടു
മ്പോൾ, ഓടിപ്പോയി ബിരിയാണി ഉണ്ടാക്കുന്ന തര
ത്തിൽ ഹൃദയംക�ൊണ്ട് ഒപ്പംചേരും. സംസാര മധ്യേ, 
''നിങ്ങൾ അടുത്തുണ്ടായിരുന്നെങ്കിൽ ഞാന�ൊന്ന് കെ
ട്ടിപ്പിടിച്ചേനെ''യെന്ന് പറഞ്ഞപ്പോൾ, മിന്നൽ വേഗ
ത്തിൽ എന്റെ കണ്ണുകൾ നിറഞ്ഞുപ�ോയി.
ആശ്വസിപ്പിക്കുമ്പോൾ ആശ്വാസം കണ്ടെത്തുക 
എന്നതും അവനവനെ ആശ്രയിച്ചിരിക്കും. വേദനിക്കു
ന്നവരെ കണക്കില്ലാത്തത്ര അറിയാവുന്നത് ക�ൊണ്ട് 
ഞങ്ങളുടെ പ്രശ്‌നങ്ങളിലും വേദനകളിലും മനസ്സിൽ 

കരുതുന്ന ഒറ്റവാക്കുണ്ട്: ഇത�ൊക്കെ
യെന്ത്.
ഒര�ോ ദിവസവും മന�ോഹരമാകട്ടെ.
വേദനകളെ പുണർന്നിരിക്കാതെ 
അവയെ മാറ്റി നിർത്തി ഒന്ന് പുറ
ത്തേയ്ക്കിറങ്ങണം. സങ്കടപ്പുതപ്പ് ഒരി
ക്കലും മാറ്റാൻ ശ്രമിക്കാതെ സ്വയം 
കാലം കടന്നു പ�ോകുന്നവരുണ്ട്. ഒരി
ക്കലും തിരിച്ചുവരാതെ. അങ്ങനെ 
ചിന്തിക്കുന്നവര�ോട് ഒറ്റ ച�ോദ്യം 
മാത്രമേ ഉള്ളു. എന്തിന്? ആർക്ക് 
വേണ്ടി? നഷ്ടം നിനക്ക് മാത്രമാണ് 
സ്വന്തം. ചുറ്റും ഒന്നും മാറില്ല. ഉറ്റവ
രുടെ ഓർമ്മയ്ക്കും പരിധികളുണ്ട്. ആ 
നിമിഷം ത�ോന്നുന്ന വേദന ത�ൊട്ട
ടുത്ത നിമിഷം ത�ോന്നണമെന്നില്ല. 
സമയം അതിന്റെ താളക്രമത്തിന് 
സഞ്ചരിച്ച് തുടങ്ങും. മറവിയുടെ കാ
ണാപ്പുറങ്ങളിലേയ്ക്ക് എല്ലാം ഓടി
യ�ൊളിയ്ക്കും.
മനസ്സ് എന്നത് ഒരു സാങ്കല്പിക 
ഭാഗമാണ്. മനുഷ്യമനസ്സ് ചിന്തകളാൽ സമ്പന്ന
വുമാണ്. സമനില തെറ്റിക്കുന്ന ചിന്തകൾക്കുമേൽ 
ഒരു മറയിടുക. ഒരു കടിഞ്ഞാൺ നിർബന്ധമായും 
വേണം. അഥവാ അടപടലം വീണു പ�ോയാലും എഴു
ന്നേൽക്കാൻ പറ്റുമെന്ന് മനസ്സിനെ പറഞ്ഞുപഠിപ്പി
ക്കുക. ജീവിത വഴികളിൽ തളരാതെ പിടിച്ചു നിൽ

ക്കുന്നവരെ കുറിച്ച് അറിയുക, വായിക്കുക. വായനയും 
നല്ല മരുന്നാണ് കേട്ടോ. അതു പകരുന്ന ഊർജ്ജം 
അത്ര നിസ്സാരമല്ല.
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

പാലിയേറ്റീവ് കെയർ ഡയറക്ടറി
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. https://palliumindia.
org/clinics 

വാര്‍ത്തകള്‍ വിശേഷങ്ങള്‍

ഒരു ചിന്തകന്റെ വേഷമ�ൊക്കെ എടുത്തണിഞ്ഞ് 
വളരെ ഗഹനമായിട്ടാല�ോചിച്ചാണല്ലോ ഈ 

ക�ോളം എഴുതുന്നത് എന്ന ഭാവമ�ൊക്കെ മുഖത്ത് 
വരുത്തി വിക്കി ഒരു ദിവസം ഭക്ഷണസ്ഥലത്ത് ഇരി
ക്കുകയായിരുന്നു. അവിടെ ഇരുന്ന് ഈ ചായ് പെ 
ചർച്ചയ�ോ ഖാനെ പെ ചർച്ചയ�ോ ഒക്കെ, ‘ശ്രദ്ധിക്കു
ന്നില്ല’ എന്ന ഭാവത്തിൽ കേട്ടുക�ൊണ്ടിരുന്നാൽ ചില 
ആശയങ്ങള�ൊക്കെ വീണുകിട്ടും.
അല്ല വിക്കി, അങ്ങനെ വല്ലവരും പറയുന്നത് കേട്ട് 
ഇരിക്കുന്നത�ൊക്കെ 'ചീപ്പ് ' അല്ലെ, എന്ന് ആരെ
ങ്കിലും വിചാരിക്കുന്നുണ്ടെങ്കിൽ ഇതാ സമ്മതിക്കു
ന്നു ആ ത�ോന്നൽ വിക്കിക്കുമുണ്ടായി. പക്ഷേ കേൾ
ക്കുന്നില്ല എന്നഭിനയിച്ച് കേട്ടു ക�ൊണ്ടിരിക്കാൻ നല്ല 
സുഖമാണ്. എന്തൊക്കെയാണ്! രാഷ്ട്രീയം, സാമൂഹ്യ
നീതി, പരദൂഷണം അങ്ങനെ ഓര�ോന്ന് വന്നു വീണു
ക�ൊണ്ടേയിരിക്കും…
അല്ലല്ല, അതിന്റെ ഒരു ക്രമം തെറ്റി.  പരദൂഷണം 
ആദ്യം. ബാക്കി എല്ലാം കൂടി കൂട്ടിയാലും അതിന്റെ 
ഏഴയലത്തെത്തില്ല.
അപ്പൊ അങ്ങനെ ഒരു ചർച്ചയിൽ നിന്ന് കേട്ടത്. 
സംസാരിക്കുന്നത് അങ്ങ് അമേരിക്കയിൽ നിന്ന് 
വന്ന ഡ�ോക്ടർ രമ്യ സമ്പത്ത്. പറഞ്ഞ കഥയിലേ
ക്ക് പ�ോകുന്നതിനുമുമ്പ് ആ ഡ�ോക്ടറെ പറ്റി നാലു 
വാക്ക്. ഒരു കാലത്ത് ആന്ത്രപ്പോളജിസ്റ്റായിരുന്നു. 
വലിയ ബുദ്ധി ജീവികൾക്ക് അമേരിക്കയിൽ കിട്ടുന്ന 
ഒരു സ്‌ക�ോളർഷിപ്പുണ്ട് - ഫുൾബ്രൈറ്റ് സ്‌ക�ോളർ
ഷിപ്പ്. അതിൽ ഒരെണ്ണം അടിച്ചെടുത്തു. നരവംശ 

അവതരിപ്പിക്കുന്നത് വിക്കി

രമ്യാക്കയുടെ 
ല�ോലിപ്പോപ്പുകൾ 

ശാസ്ത്രത്തിൽ ഒരു പഠനം നടത്താനായി നമ്മുടെ 
കൂടെക്കൂടി, പണ്ട്, അഞ്ചാറ് വർഷം മുമ്പ്. ഒൻപത് 
മാസം ഇവിടെ കറങ്ങി നടന്നു. അത്രയും കാലം 
ക�ൊണ്ട് രമ്യ അക്ക (അങ്ങനെയങ്ങ് വിളിക്ക്യാണ്. 
ഈ ഡ�ോക്ടറ�ൊക്കെ കൂട്ടി ഇങ്ങനെ പറയാൻ ത�ോ
ന്നുന്നില്ല. ഉള്ളിൽ അൽപ്പം സ്‌നേഹം ത�ോന്നുന്നതി
ന്റെ അക്കാ വിളിയാണ്. അക്ക എന്ന് വിളിക്കുന്ന
തെന്തെന്നു വെച്ചാൽ അച്ഛനും അമ്മയുമ�ൊക്കെ തമി
ഴരായിരുന്നു. അവർ അമേരിക്കയിലേക്ക് ചേക്കേറി
യതാണ്, കുഞ്ഞ് രമ്യ അക്കയുമായി) ഇവിടെ വന്ന് 
പാലിയേറ്റീവ് കെയറുകാരുടെ കൂടെയ�ൊക്കെ നടന്നു 
കഴിഞ്ഞപ്പോൾ പ്ലാൻ ചെയ്ത ഗവേഷണവും ഉപേ
ക്ഷിച്ചു; നരവംശശാസ്ത്രവും മിക്കവാറും ഉപേക്ഷിച്ചു. 
എന്നിട്ട് നേരെ തിരികെപ്പോയി മെഡിസിൻ പഠി
ക്കാൻ അപേക്ഷിച്ചു. മിടുക്കിയാണ്; നല്ല മെഡിക്കൽ 
ക�ോളേജിൽ തന്നെ കിട്ടി. ഇപ്പോഴിതാ ഡ�ോക്ടർ 
ആയി. ഇനി ജനറൽ റെസിഡെൻസിക്ക് പ�ോകുന്നു. 
അതിനു മുൻപ് മൂന്നാഴ്ച ഇവിടെ ചെലവഴിക്കാൻ വന്ന
താണ്. നാട്ടിൽ ഭർത്താവ് അലക്‌സ് പുതിയ സ്ഥ
ലത്ത് വീട് അന്വേഷിച്ചു നടക്കുന്നു. ഒരു സുഹൃത്ത്, 
സ്പെൻസർ ചെൻ എന്ന തായ്‌വാൻകാരനെയും കൂട്ടി
യാണ് ഇവിടെ വന്നത്.
അപ്പോൾ കഥ ഇങ്ങനെ: രമ്യ അക്കയ്ക്ക് പ്രായം അഞ്ചു
വയസ്സോ മറ്റോ. ഒരു നാട്ടുനടപ്പുണ്ട് ഭാരതത്തിൽ, കു
ട്ടികളുടെ തല മ�ൊട്ടയടിക്കണം. എങ്കിൽ പിന്നെ മുടി 
തഴച്ചുവളരും എന്നൊരു വിശ്വാസം. അത�ോ അന്ധ
വിശ്വാസമ�ോ? അപ്പോൾ അങ്ങനെ രമ്യ അക്കയെ 

മ�ൊട്ടയടിക്കാൻ തീരുമാനിച്ചു, സർവ്വ പ്രതിഷേധവും 
ഇറക്കി ന�ോക്കി. പറ്റുന്നില്ല. സാമം കഴിഞ്ഞാൽ അടു
ത്തത് ദാനമാണല്ലോ. കൈക്കൂലി ക�ൊടുക്കാമെന്ന് 
പറഞ്ഞു, ഏഴ് ല�ോലിപ്പോപ്പ്. അങ്ങനെ മ�ൊട്ടയടിച്ചു, 
ല�ോലിപ്പോപ്പ് കിട്ടിയില്ല. അത�ൊക്കെ തരാം പിന്നെ
യാവട്ടെ എന്നൊരു മട്ട് എല്ലാവർക്കും. ഇനിവേണം 
ല�ോലിപ്പോപ്പ് കിട്ടാൻ.
''നിക്ക് നിക്ക്, വിക്കി, ഇതിന�ൊക്കെ പാലിയേറ്റീവ് 
കെയറിൽ എന്തു കാര്യം?'' എന്നൊരു ച�ോദ്യം ച�ോ
ദിക്കാനായിരുന്നെങ്കിൽ അവിടെ നിക്ക് ഒരല്പം. 
ഞാൻ പറയാം.
''നിസ്സാരകാര്യം, ഏഴ് ല�ോലിപ്പോപ്പ്.'' ഇത് രമ്യ 
അക്ക ചിരിച്ചുക�ൊണ്ടാണ് പറയുന്നത്. എന്നാലും 
ഈ മുപ്പത്തിരണ്ടു വർഷത്തിന് ശേഷം മനസ്സിലത് 
കിടക്കുന്നല്ലോ. ചിരിച്ചു ക�ൊണ്ടാണെങ്കിലും അത് 
ഇപ്പോൾ പറയുന്നല്ലോ. അന്നത്തെ നിരാശ, ദുഃഖം, 
ചതിക്കപ്പെട്ടു എന്ന ത�ോന്നൽ ഒക്കെത്തന്നെയല്ലേ 
ഇത്രയും കാലം കഴിഞ്ഞും അത് ഓർമ്മനിൽക്കാൻ 
കാരണം? അവിടെ, തുടർന്നുനടന്ന ചർച്ചയിൽ പ്രധാ
നമായും വന്നത്, കുട്ടികൾക്ക് ഒരു കാര്യം വാഗ്ദാനം 
ചെയ്താൽ കഴിയുന്നിടത്തോളം നിറവേറ്റണം. നിറവേ
റ്റാൻ കഴിയാത്തത് വാഗ്ദാനം ചെയ്യരുത്. തത്കാല 
കാര്യലാഭത്തിനായിരിക്കും അങ്ങനെ ചെയ്യുന്നത്. 
മ�ൊട്ടയടിപ്പിക്കാൻ വേറ�ൊരു മാർഗ്ഗമില്ല, അതുക�ൊ

ണ്ട് അങ്ങനെ പറഞ്ഞു. പക്ഷെ ആ വാഗ്ദാനം പാ
ലിക്കാൻ അല്പം മെനക്കെട്ടാൽ കുട്ടിയുടെ മനസ്സിൽ 
നല്ലൊരു സന്ദേശമാകില്ലേ പതിയുന്നത്. രമ്യാക്കയെ
പ്പോലെയുള്ള മനസ്സുള്ളവർ എന്തൊക്കെ പാഠം കിട്ടി
യാലും നന്മയുടെ ല�ോകത്തിലൂടെ നടക്കും. എല്ലാരും 
അങ്ങനെ ആകണമെന്നില്ലല്ലോ.
അവിടത്തെ ചർച്ചയിൽ കേട്ടത് ഇളം പ്രായത്തിൽ 
കുടുംബാംഗങ്ങൾ സത്യസന്ധത പാലിക്കുന്നത് 
കണ്ടുവളർന്നാൽ കുട്ടികൾക്ക് ആ സ്വഭാവഗുണം കൂ
ടെക്കൂടാൻ വളരെയധികം സാധ്യതയുണ്ട്. വിക്കി 
ഏതായാലും ഒരു കാര്യം തീരുമാനിച്ചു. രഹസ്യ
മായി ഏഴ് ല�ോലിപ്പോപ്പ് വാങ്ങി രമ്യ അക്കയ്ക്ക് ക�ൊ
ടുക്കണം.
അല്ല, എടാ വിക്കി എന്നുപറഞ്ഞ് നേരത്തെ ഒരു 
ച�ോദ്യം ച�ോദിച്ചല്ലോ, പാലിയേറ്റീവ് കെയറിൽ 
ഇതിന�ൊക്കെ എന്ത് പ്രസക്തി? പ്രസക്തിയില്ലെ
ങ്കിൽ സഹയാത്രയിൽ ഇതിനെന്തു കാര്യം എന്നൊ
ക്കെ? അപ്പൊ അത്രയ�ൊക്കെയേ ഉള്ളോ നിങ്ങളുടെ 
പ്രസംഗങ്ങൾ. മാനസികാര�ോഗ്യം പാലിയേറ്റീവ് കെ
യറിന്റെ ഭാഗമല്ലേ? ആണെങ്കിൽ പിന്നെ അത് പ്രസ
ക്തിയില്ലെന്ന് എങ്ങനെ പറയും? (ച�ോദ്യം വന്നാൽ 
ഇങ്ങനെയ�ൊക്കെ പറഞ്ഞ് പിടിച്ചു നിൽക്കാൻ പറ്റി
യേക്കും).

ക്ഷയര�ോഗചികിത്സയിൽ സാന്ത്വന പരിചരണത്തിന്റെ പങ്കിനെക്കുറിച്ച് 5 ദിവസത്തെ പരിശീലന പരിപാടി 
2023 മെയ് 15-19 തീയതികളിൽ താംബരം, ചെന്നൈയിലെ ഗവൺമെന്റ് ഹ�ോസ്പിറ്റൽ ഓഫ് ത�ൊറാസിക് 
മെഡിസിനിൽ (ജിഎച്ച്ടിഎം) നടന്നു. ഇന്റർനാഷണൽ യൂണിയൻ എഗെയ്ൻസ്റ്റ് ട്യൂബർകുല�ോസിസ് 
ആൻഡ് ലംഗ് ഡിസീസിന്റെ ടി.ബി പ്രോജക്ടിന് കീഴിൽ നടന്ന പരിപാടിയിൽ പാലിയേറ്റീവ് കെയർ മേ
ഖലയിലെ പ്രമുഖര�ോട�ൊപ്പം പാലിയം ഇന്ത്യയെ പ്രതിനിധീകരിച്ച് ഡ�ോ. ശ്രീദേവി വാര്യരും ഡ�ോ. ദീപക് 
സുധാകരനും പങ്കെടുത്തു. 

ഒരു വർഷത്തിലേറെയായി, പക്ഷാഘാതം ബാധിച്ച ര�ോഗികൾക്കും കുടുംബങ്ങൾക്കും ശാരീരികവും മാന
സികവും സാമൂഹികവുമായ പുനരധിവാസം നല്കുന്നതിനായി തിരുവനന്തപുരം മെഡിക്കൽ ക�ോളേജ് ആശു
പത്രിയിലെ ന്യൂറ�ോളജി വിഭാഗവും പാലിയം ഇന്ത്യയും സഹകരിച്ച് പ്രവർത്തിക്കുന്നു. ഇതുമായി ബന്ധപ്പെ
ട്ട്, പാലിയേറ്റീവ് കെയറിനെ ന്യൂറ�ോളജിയുമായി സംയ�ോജിപ്പിക്കുക എന്ന ലക്ഷ്യത്തോടെ രണ്ട് ബ�ോധ
വൽക്കരണ പരിപാടികൾ സംഘടിപ്പിച്ചു. ഡ�ോ. അമൃത തമ്പി (ഹെഡ്, ക്ലിനിക്കൽ സർവീസസ്, പാലിയം 
ഇന്ത്യ), ജെയിംസ് ദാസ് (ഹെഡ്, ഫിസിയ�ോതെറാപ്പി ഡിപ്പാർട്ട്മെന്റ്, പാലിയം ഇന്ത്യ) എന്നിവരുടെ നേ
തൃത്വത്തിൽ, ന്യൂറ�ോളജി വാർഡിലെ നഴ്സുമാർക്കും റിസർച്ച് അസ�ോസിയേറ്റ്സിനും വേണ്ടിയുള്ള ബ�ോധവ
ത്ക്കരണ പരിപാടി 2023 മെയ് 10നും പിജി റെസിഡെന്റ്‌സിനായി 2023 മെയ് 24നും നടന്നു.

2023 ജൂൺ 9, വെള്ളിയാഴ്ച, 
പാലിയം ഇന്ത്യയുടെ ജീ
വനക്കാർക്കും സന്നദ്ധപ്ര
വ ർ ത്ത ക ർ ക്കും   വേ  ണ് ടി 
ആര�ോഗ്യ ക്യാമ്പ് സംഘടി
പ്പിച്ചു. ക്യാമ്പിന്റെ ഭാഗമായി 
ജനറൽ മെഡിക്കൽ ചെക്ക
പ്പ് (പാലിയം ഇന്ത്യ ക്ലിനി
ക്കൽ സർവീസസ് ), ഓറൽ 
ക ാ ൻ സ ർ  സ് ‌ക്രീ ന ി ം ഗ് 
(സാസ്‌കാൻ മെഡിടെക് ), 
ഒഫ്താൽമിക് പരിശ�ോധന 
(ഗവ. ഐ ഹ�ോസ്പിറ്റൽ) 
എന്നിവ നടന്നു. 

ഇന്ത്യൻ അസ�ോസിയേഷൻ ഓഫ് പാലിയേ
റ്റീവ് കെയറിന്റെ 31-ാം വാർഷിക ക�ോൺഫറന്‍സ് 
(IAPCON 2024) ഫെബ്രുവരി 9 (വെള്ളി) മുതൽ 11 
(ഞായർ) വരെ നടക്കും. അഹ്‌മദാബാദിലെ ഗുജ
റാത്ത് കാൻസർ റിസർച്ച് ഇൻസ്റ്റിറ്യൂട്ടിൽ (GCRI) 
വച്ചാണ് ക�ോൺഫറന്‍സ് നടക്കുക. പ്രീ ക�ോൺ
ഫറന്‍സ് വർക്ക്‌ഷ�ോപ്പുകൾ 2024 ഫെബ്രുവരി 8ന് 
നടക്കും. 
''സാന്ത്വന പരിചരണ മേഖലകളിലേക്ക് ഒരു പു
നർസന്ദർശനം'' എന്നതാണ് ഐ.എ.പി ക�ോൺ 
2024ന്റെ പ്രമേയം. സാന്ത്വന പരിചരണത്തിൽ 
എന്തൊക്കെ ഉൾപ്പെടും - ഒരു തിരിഞ്ഞുന�ോട്ടമാണ് 
ഇതു ക�ൊണ്ടുദ്ദേശിക്കുന്നത്. പാലിയേറ്റീവ് കെ
യറിന്റെ വിവിധ തലങ്ങൾ മനസ്സിലാക്കി, തങ്ങ
ളുടെ പ്രവർത്തനത്തിൽ അത് സമന്വയിപ്പിച്ച് ക�ൊ
ണ്ടുപ�ോകാൻ സാന്ത്വന പരിചരണത്തിലേർപ്പെടു
ന്നവരെ പ്രാപ്തരാക്കുക എന്നതാണ് ക�ോൺഫറന്‍സി
ന്റെ ലക്ഷ്യം.
പ്രീ ക�ോൺഫറന്‍സ് വർക്ക്‌ഷ�ോപ്പ് നടത്താൻ താത്പ
ര്യമുള്ളവർ ബന്ധപ്പെടുക: iapcon2024workshops@
gmail.com. രജിസ്റ്റർ ചെയ്യാനും കൂടുതൽ വിവര
ങ്ങൾക്കുമായി വെബ്‌സൈറ്റ് സന്ദർശിക്കുക: www.
iapcon2024.com 

ഈ വർഷത്തെ ല�ോക ഹ�ോസ്പൈസ് പാലിയേറ്റീവ് കെയർ ദിനം ഒക്ടോബർ 14നാണ്. ''കാരുണ്യ 
കൂട്ടായ്മകൾ: പാലിയേറ്റീവ് കെയറിനായി ഒരുമിച്ച് '' (Compassionate Communities: Together for 
Palliative Care) എന്നതാണ് ഈ വർഷത്തെ പ്രമേയം. ല�ോകമെമ്പാടുമുള്ള ഹ�ോസ്പൈസ്, പാലി
യേറ്റീവ് കെയർ പ്രവർത്തനങ്ങൾ ആഘ�ോഷിക്കുന്നതിനും പിന്തുണയ്ക്കുന്നതിനുമുള്ള ദിനമാണ് ഇത്. 

ഐ.എ.പി.സിയുടെ 2024 ലെ 
അന്താരാഷ്ട്ര ക�ോൺഫറൺസ്  

അഹ്‌മദാബാദിൽ

''അന്യജീവനുതകി സ്വ
ജീവിതം  ധന്യമാക്കു
മമലേ വിവേകികൾ.''
നാം കാരണം മറ്റൊരാ
ളുടെ മുഖത്ത് വിരിയുന്ന 
പുഞ്ചിരിയാണ് നമുക്ക് 
ഈ ഭൂമിയിൽനിന്ന് കി
ട്ടാവുന്നതിൽവച്ച് ഏറ്റവും 
വലിയ പ്രതിഫലം. ഭൂമി
യിലേക്ക് നമ്മൾ വരു
മ്പോൾ ഒന്നും ക�ൊണ്ടുവ
രുന്നില്ല. കാൻസർ വന്ന്, 
പക്ഷാഘാതം വന്ന്, ഹൃദയ, ശ്വാസക�ോശ, വൃക്ക സം
ബന്ധമായ ര�ോഗങ്ങൾ ബാധിച്ച്, ജന്മനാ വൈകല്യം 
വന്ന്, മാനസികര�ോഗം വന്ന്, ഒരുവശം തളർന്നു 
കിടന്ന്, അതായത് ജീവിതത്തിൽ നിന്ന് എടുത്തു 
മാറ്റാൻ പറ്റാത്ത ദീർഘകാല നിത്യര�ോഗംക�ൊണ്ട് 
ദുരിതമനുഭവിക്കുന്ന ഒരുപാട് മനുഷ്യരുണ്ട് നമ്മുടെ 
നാട്ടിൽ.
അങ്ങിനെ നാല് ചുവരുകൾക്കുള്ളിൽ അകപ്പെട്ടുപ�ോ
യവരുടെയും കുടുംബത്തിന്റെയും ദൈനംദിന ജീവി
താവശ്യങ്ങൾ നേടിക്കൊടുക്കാനുള്ള നിരന്തര ശ്രമ
മാണ് പാലിയേറ്റീവ് കെയർ. നമുക്ക് നമ്മുടെ സഹജീ
വികളെ സഹായിക്കാനുള്ള ഒരു താല്പര്യമുണ്ടാവണം, 
ഒരു ശ്രദ്ധയുണ്ടാവണം, അതിനുള്ളിലുള്ള ഒരു സ്‌നേ
ഹമുണ്ടാവണം. മറ്റുള്ളവർക്ക് താങ്ങാവാൻ കഴിയു
ന്നതാണ് ജീവിതത്തിലെ മന�ോഹരമായ നിമിഷം.
(നെയ്യാറ്റിങ്കര കുളത്തൂർ ഗവ. ആർട്‌സ് & സയൻസ് 
ക�ോളേജിലെ ബി.എസ്സി വിദ്യാർത്ഥിയാണ് 
ലേഖകൻ).

സാമൂഹിക പ്രതിബദ്ധതയും യുവജനങ്ങളും 

ശരൺ ദേവ് എ.

എൻ.എസ്.എസ്സിൽ ചേർന്നതിലൂടെയും പാലി
യേറ്റീവ് കെയർ ക്ലാസ്സിൽ പങ്കെടുത്തതിലൂ

ടെയും എന്റെ ജീവിതത്തിൽ വളരെയധികം മാറ്റ
ങ്ങളുണ്ടായിട്ടുണ്ട്. ഒരുപാടുപേരുടെ ദുഃഖം നിറഞ്ഞ 
ജീവിതം നേരിൽ കാണുവാൻ ഇടയായി. കിട
പ്പിലായ ര�ോഗികളെ അവരുടെ വീടുകളിൽ ചെന്ന് 
പരിചരിക്കുന്നതിലൂടെ അവരുടെ അവസ്ഥ മനസ്സി
ലാക്കുവാൻ സാധിക്കുന്നു.
''നമ്മുടെ സ്‌നേഹവും കരുതലും നിരാലംബരായവർ
ക്ക് ഒരു ആശ്വാസ സ്പർശമാവട്ടെ.''

ക�ോളേജിന്റെ പരിസരത്തുതന്നെ, അംഗവൈകല്യ
മുള്ള ആളുകളെ പരിചരിക്കുന്ന ''സാന്ത്വനം'' എന്നു 
പേരുള്ള കേന്ദ്രം എൻ.എസ്.എസ്സിന്റെ നേതൃത്വ
ത്തിൽ സന്ദർശിക്കാനിടയായി. അവിടെ കുട്ടികളു
ണ്ട്, മുതിർന്നവരുണ്ട്. പ്രായത്തിൽ അവർ വ്യത്യാസ
പ്പെട്ടിരുന്നു; പക്ഷെ മനസ്സുക�ൊണ്ട് എല്ലാവരും ഒരു
പ�ോലെയായിരുന്നു. അന്നാണ് നാമ�ൊക്കെ എത്ര 
ഭാഗ്യവാന്മാർ എന്ന് മനസ്സിലാക്കിയത്. ദുരിതമനു
ഭവിക്കുന്ന അനേകം ആളുകൾ നമ്മുടെ ചുറ്റിലുമുണ്ട്.

അന്തസ്സോടെയുള്ള 
ജീവിതത്തിന് 
ഒരു നിരന്തര ശ്രമം  

നാം കാരണം മറ്റൊരാളുടെ മുഖത്ത് 
വിരിയുന്ന പുഞ്ചിരിയാണ് നമുക്ക് ഈ 

ഭൂമിയിൽനിന്ന് കിട്ടാവുന്നതിൽവച്ച് 
ഏറ്റവും വലിയ പ്രതിഫലം. 

ഡ�ോ. എസ് സുധാദേവി 

സാമൂഹിക മൂല്യങ്ങൾ എന്ന വിശേഷണ
ത്തിൽ ആര�ോഗ്യ നിർണ്ണയ വസ്തുതകൾ 

ഇനിമേൽ ഉൾപ്പെടുത്തുമ്പോൾ ര�ോഗത്തിന്റെ തീവ്രത 
കുറയ്ക്കുവാൻ ഈ ഘടകങ്ങൾക്ക് പ്രധാനമായ പങ്കു
ണ്ടെന്ന് മനസിലാകുന്നു. ര�ോഗിക്കും കുടുംബാംഗ
ങ്ങൾക്കും ലഭിക്കാവുന്ന സാമൂഹികമായ താങ്ങും 
തണലും കണ്ടെത്തുവാനും, വേണ്ട സഹായങ്ങൾ 
ലഭ്യമാക്കാനും ഐ.ഡി ടീമിന് (ഇന്റർ ഡിസിപ്ലിനറി 
ടീം - വിവിധ വിഷയങ്ങളിൽ വൈദഗ്ദ്ധ്യമുള്ളവരുടെ 
സംഘം) കഴിയണം. അങ്ങനെ ഐ.ഡി ടീമിലെ 
സാമൂഹിക സേവകനായ അംഗത്തിന്, ര�ോഗിക്കും 
കുടുംബാംഗങ്ങൾക്കും - ഗുണമേന്മയുള്ള ജീവിതം നൽ
കുവാൻ കഴിയും.
അതിനുള്ള മാർഗ്ഗനിർദ്ദേശങ്ങളാണ് താഴെ.
4.1 സാർവ്വദേശീയമായ ചികിത്സാപദ്ധതി
സാന്ത്വനചികിത്സയിലൂടെ ഐ.ഡി ടീമിന് ര�ോഗിയു
ടെയും കുടുംബാംഗങ്ങളുടെയും ആവശ്യങ്ങളെ കണ്ടറി
യുവാനുള്ള കഴിവും, ജീവിതനിലവാരം ഉയർത്തുവാൻ 
വേണ്ട വിഭവങ്ങളുടെ സമാഹരണത്തിനുള്ള വൈ
ദഗ്ദ്ധ്യവും ഉണ്ടായിരിക്കണം. സമൂഹത്തിലെ സഹാ
യഹസ്തങ്ങളെ കണ്ടെത്തി സഹകരിപ്പിക്കുവാനുള്ള 
പാടവവും വേണം.
4.1.1 വൈദഗ്ദ്ധ്യവും പ്രവർത്തനപരിചയവും സിദ്ധിച്ച 
ഐ.ഡി ടീം അംഗങ്ങളായ സാമൂഹിക സേവകർക്ക്

(a) വൈകാരിക തലങ്ങളിൽ ര�ോഗിക്ക് പിന്തുണ 
നൽകുവാനും,

(b) ര�ോഗത്തിന്റെ ഗുരുതരാവസ്ഥയിലെ സാമൂഹിക 
പ്രശ്നങ്ങളെ മനസ്സിലാക്കുവാനും നേരിടുവാനും,

(c) സാമൂഹിക സംഘടനകളുമായി ചേർന്ന് പ്രവർ

നാലാം മേഖല:  
സാന്ത്വനശുശ്രൂഷയിലെ 
സാമൂഹികമായ വസ്തുതകൾ 

ത്തിക്കുവാനുള്ള വൈദ
ഗ്ദ്ധ്യം ആർജ്ജിക്കുവാനും,

(d) ര�ോഗിക്കും കുടും
ബാംഗങ്ങൾക്കും സ്വീകാ
ര്യമായ ര�ോഗപരിചരണ 
മാർഗ്ഗങ്ങൾ അവലംബി
ക്കുവാനും
കഴിയണം.
4.1.2 ഐ.ഡി ടീമിലെ 
എ ല്ലാ   അ ം ഗ ങ്ങ ളും  
(സാമൂഹിക സേവകർ 
മാത്രമല്ല), ഗുരുതരമായ 
ര�ോഗാവസ്ഥയിൽ സാമൂഹികമായ ഇടപെടലുകൾ 
എങ്ങനെ സഹായകരമാകുമെന്ന് അറിഞ്ഞിരി
ക്കണം.

(a) സ്വയം മെഡിക്കൽ ഇൻഷുറൻസ് ഇല്ലാത്തവർ, 
സ്വന്തമായി വീടില്ലാത്തവർ, ഗവൺമെന്റിന്റെ മേൽ
ന�ോട്ടത്തിലായവർ തുടങ്ങിയവരുടെ ചികിത്സയുടെ 
ഭാവിയെപ്പറ്റി,

(b) വർദ്ധിച്ച ചെലവുകളെപ്പറ്റി, ര�ോഗിയുടെ ചികി
ത്സയ്ക്കും, ര�ോഗിയുടെയും കുടുംബാംഗങ്ങളുടെയും മറ്റ് 
ആവശ്യങ്ങൾക്ക് വേണ്ടിവരുന്ന ഭീമമായ തുകയെയും 
വിഭവങ്ങളെയും പറ്റി,

(c) ഐ.ഡി ടീമിന് നേരിട്ടോ മറ്റുള്ള സന്നദ്ധ 
സഹായ സംഘങ്ങളിലൂടെയ�ോ മരുന്നുകളും മറ്റു പ�ോ
ഷകാഹാരങ്ങളും ര�ോഗിക്ക് ലഭ്യമാകുന്നതിനെപ്പറ്റി,
അറിവുണ്ടായിരിക്കണം.
4.1.3 പ്രസവാനന്തര ശുശ്രൂഷകളും ശിശു സംരക്ഷ
ണവും കൈകാര്യം ചെയ്യുന്ന ഐ.ഡി ടീമംഗങ്ങൾ
ക്ക്, നവജാത ശിശുക്കളുടെയും കുട്ടികളുടെയും കൗ

ശുശ്രൂഷകരുടെ ശ്രദ്ധയ്ക്ക്

അമേരിക്കയിലെ വിവിധ പ്രാദേശിക നേതാക്കന്മാരും ആതുരാലയങ്ങളുടെ പ്രതിനിധികളും ചേർന്ന്, ആതുരാലയ 
ശുശ്രൂഷ ആവശ്യമില്ലാത്ത - എന്നാൽ ഗുരുതരാവസ്ഥയിലുള്ള - ര�ോഗികൾക്ക്, ഗുണമേന്മയുള്ള  സാന്ത്വന പരി
ചരണം നല്കുന്നതിനായി തയ്യാറാക്കിയിരിക്കുന്ന എൻ.സി.പി ഗൈഡ് ലൈൻസിന്റെ 2018ലെ പുതുക്കിയ മാർഗ്ഗനിർദ്ദേ
ശങ്ങൾ എട്ട് മേഖലകളിലായി വിന്യസിച്ചിരിക്കുന്നു. സ്വന്തം പാലിയേറ്റീവ് കെയർ സ്ഥാപനത്തിന്റെ നടത്തിപ്പിലേക്ക് 
ഒരു തിരിഞ്ഞുന�ോട്ടത്തിന് ഇത് സഹായകമാകുമെന്ന് ഞങ്ങൾ വിശ്വസിക്കുന്നു. കഴിഞ്ഞ ലക്കത്തിൽ നിന്നു തുടർച്ച. 

മാരക്കാരുടെയും മാരകര�ോഗങ്ങളുടെ ചികിത്സയെ
പ്പറ്റി വിജ്ഞാനമുണ്ടായിരിക്കണം. മറ്റു സഹ�ോദ
രങ്ങളെയും മാതാപിതാക്കളെയും പിന്തുണയ്ക്കുവാ
നുള്ള വൈദഗ്ദ്ധ്യവും ഐ.ഡി ടീം അംഗത്തിനുണ്ടാ
യിരിക്കണം.
4.1.4 മെഡ് സെപ്, അതു പ�ോലുള്ള മറ്റ് മെഡിക്കൽ 
ഇൻഷുറൻസ്, സാമ്പത്തികാനുകൂല്യങ്ങൾ തുടങ്ങിയ
വയുടെ ലഭ്യതയെപ്പറ്റിയും അറിവുണ്ടായിരിക്കണം.
4.2 സൂക്ഷ്മപരിശ�ോധനയും വിലയിരുത്തലും
സാമൂഹികമായ പിന്തുണയുടെ വിവിധ തലങ്ങളെ 
കുറിച്ചും ലഭ്യതയെക്കുറിച്ചും സമഗ്രമായ പഠനം 
നടത്തി ഗുണമേന്മയുള്ള ഒരു ജീവിതം ര�ോഗിക്കും കു
ടുംബത്തിനും നയിക്കാനുള്ള സാഹചര്യം ഉണ്ടാക്കുക
യെന്നതാണ് ഐ.ഡി ടീമിന്റെ കർത്തവ്യം.
4.2.1 നിയമപരമായ തീരുമാനങ്ങൾ എടുക്കാൻ പ്രാ
പ്തരും വിശ്വസ്തരുമായ വ്യക്തികളെ ഉൾപ്പെടുത്തി
ക്കൊണ്ടുവേണം തീരുമാനങ്ങൾ എടുക്കേണ്ടത്; പദ്ധ
തികൾ തയ്യാറാക്കേണ്ടതും.
4.2.2 ഐ.ഡി ടീം സാമൂഹികമായ പരിസ്ഥിതിയെ 
അവല�ോകനം ചെയ്യണം.
4.2.3 സാമൂഹിക അവല�ോകനത്തിൽ ഉൾപ്പെടുന്നവ -

(a) കുടുംബത്തിന്റെ ഘടനയും പ്രവർത്തനവും മാ
ത്രമല്ല, ഓര�ോ കുടുംബാംഗങ്ങളുടെയും 'പങ്കു' കൂടി വി
ലയിരുത്തേണ്ടതുണ്ട്.

(b) വ്യക്തിബന്ധങ്ങളിലെ ദൃഢത, മാറ്റങ്ങളെ ഉൾ
ക്കൊള്ളാനുള്ള കഴിവ്, സാംസ്‌കാരികവും ആത്മീ
യവുമായ പിന്തുണ തുടങ്ങിയവയും അവല�ോകനം 
ചെയ്യണം.

(c) ര�ോഗിക്ക് എല്ലാവിധ സാമൂഹിക പിന്തുണയും 
കൈത്താങ്ങും ലഭ്യമാക്കണം.

(d) ര�ോഗംമൂലം അനുഭവിക്കേണ്ടിവരുന്ന ഒറ്റപ്പെ
ടലുകളും ദുരനുഭവങ്ങളും കുറ്റപ്പെടുത്തലുകളും പാർശ്വ
വൽക്കരിക്കപ്പെടലും ലൈംഗികമായ ആവശ്യങ്ങളും 
എല്ലാം മനസ്സിലാക്കേണ്ടതുണ്ട്.

(e) നിത്യജീവിതത്തിനു വേണ്ട കഴിവുകൾ നില
നിർത്തുക എന്നത് അവശനായ ര�ോഗിക്കൊരു വെ
ല്ലുവിളിയാണ്.

(f) സുഖവും സന്തോഷവും പകരുന്ന നിമിഷങ്ങൾ
ക്കായി കുട്ടികളുടെ വിദ്യാഭ്യാസം, കുടുംബാംഗങ്ങ
ളുടെ ജ�ോലിസാദ്ധ്യതകൾ തുടങ്ങിയവയ്ക്ക് മാർഗ്ഗങ്ങൾ 
കണ്ടെത്തുവാൻ സഹായിക്കുക.

(g) സൈനികസേവനം അനുഷ്ഠിച്ചവരുടെ 
രേഖകൾ നിജപ്പെടുത്തി അവർക്ക് അർഹതപ്പെട്ട 
ആനുകൂല്യങ്ങൾ ലഭ്യമാക്കുക.

(h) ചികിത്സാ വിധികള�ോട് ര�ോഗിയുടെയും കുടും
ബാംഗങ്ങളുടെയും പൂർണ്ണമായ സഹകരണം ഉണ്ടാ
യിരിക്കണം.

(i) ര�ോഗശുശ്രൂഷയെ പറ്റിയുള്ള മുൻകൂട്ടിയുള്ള പ്ലാ
നിംഗിൽ നിയമപരമായ കാര്യങ്ങളും ഉൾപ്പെടുന്നു. 

ഇൻഷുറൻസ് കമ്പനികളുടെയും മറ്റും അറിയിപ്പുകൾ 
വായിച്ചു മനസ്സിലാക്കാനുള്ള പാടവം ര�ോഗിക്കും കു
ടുംബാംഗങ്ങൾക്കും ശുശ്രൂഷകനും ഉണ്ടോയെന്ന് ഉറ
പ്പാക്കുക.
4.2.4 കുടുംബത്തിന്റെ ആവശ്യങ്ങൾ, സേവനങ്ങളു
ടെയും വിഭവങ്ങളുടെയും ലഭ്യത - ശുശ്രൂഷ നൽകാ
നുള്ള സാഹചര്യങ്ങൾ ഒക്കെ പ്രത്യേകമായി വില
യിരുത്തേണ്ടതുണ്ട്.
4.3 ചികിത്സ
ര�ോഗിക്കും കുടുംബാംഗങ്ങൾക്കും തൃപ്തികരമായ ഗുണ
മേന്മയുള്ള ജീവിതം നയിക്കാനായി, ര�ോഗിയുടെ ചി
കിത്സയുടെ കാലഘട്ടത്തിൽ സമൂഹത്തിന് നൽകാൻ 
കഴിയുന്ന പിന്തുണ ലഭ്യമാക്കാനായി ഐ.ഡി ടീമിന് 
ര�ോഗിയുടെ ശുശ്രൂഷയുടെയും മറ്റ് ആവശ്യങ്ങളുടെയും 
ഒരു രൂപരേഖ തയ്യാറാക്കേണ്ടതുണ്ട്.
4.3.1 ഈ രൂപരേഖയിൽ ഉണ്ടാവേണ്ട വസ്തുതകൾ:

(a) ര�ോഗിയുടെ ജീവിതമൂല്യങ്ങൾ, സംസ്‌കാരം, 
കുടുംബപശ്ചാത്തലം ഒക്കെ അടിസ്ഥാനമാക്കിയ 
ലക്ഷ്യങ്ങൾ ഉണ്ടായിരിക്കണം. അത് ആനുകാലി
കമായി വ്യത്യസ്തവുമാകാം.

(b) ര�ോഗിയെ കഴിവതും സ്വയം പര്യാപ്തരാക്കു
ന്നതിന�ോട�ൊപ്പം, കുടുംബത്തോടും കൂട്ടുകാര�ോടുമുള്ള 
ബന്ധം ദൃഢതരമാക്കുകയും വേണ്ടിയിരിക്കുന്നു.

(c) ഓര�ോ കുടുംബാംഗങ്ങളും സുഹൃത്തുക്കളും 
ര�ോഗിക്ക് നൽകുന്ന പിന്തുണയ്ക്ക് വൈവിധ്യം ഉണ്ടാ
യിരിക്കും.

(d)  സാമൂഹിക സേവകരെയും അവർക്ക് നൽകാൻ 
പറ്റുന്ന സഹായങ്ങളെയും പറ്റിയുള്ള അവബ�ോധം 
ഉണ്ടാവണം.

(e) ഓര�ോ ലക്ഷ്യത്തിന്റെയും പരിണിതഫലങ്ങ
ളെയും തിരിച്ചറിയണം.
4.3.2 ഐ.ഡി ടീം, പരിചരണം നൽകുന്ന സം
ഘത്തെയും, സാമൂഹിക ബന്ധങ്ങളെയും ഒന്നിച്ചു 
ചേർത്ത് പ്രവർത്തിക്കാൻ സഹായിക്കുന്നതിലൂടെ 
വിഭവസമാഹരണത്തിനും മറ്റു സേവനങ്ങളുടെ ലഭ്യ
തയ്ക്കും കാരണമാവുന്നു.
4.4 ശുശ്രൂഷയുടെ തുടർച്ച (Ongoing Care)
മറ്റേത�ൊരു മേഖലയെക്കാളും ഉപരി, സാമൂഹികമായ 
കൈത്താങ്ങ് ലഭിക്കുന്നത് ര�ോഗിയുടെ തുടർന്നുള്ള 
ചികിത്സയിലും, ജീവിതാന്ത്യത്തിലും, ര�ോഗിയെയും 
കുടുംബത്തെയും ഏറെ സഹായിക്കുന്നു. അതിനാൽ 
സാമൂഹിക സേവനത്തിനുള്ള ഐ.ഡി ടീമിന്റെ പങ്ക് 
വളരെയേറെ വലുതാണ്.
(ഇന്ത്യൻ നേവിയിൽ സർജൻ കമാൻഡറായിരുന്ന 
ലേഖിക, പാലിയം ഇന്ത്യയിൽ പാലിയേറ്റീവ് 
കെയർ ഡ�ോക്ടറായി സേവനമനുഷ്ഠിച്ച ശേഷം, 
ഇപ്പോൾ ക�ൊച്ചി നേവൽ ബേസിൽ ഈ.സി.എച്ച്.
എസ് പ�ോളിക്ലിനിക്കിൽ മെഡിക്കൽ ഓഫീസ
റാണ്. ബന്ധപ്പെടാനുള്ള നമ്പർ: 94971 00744).



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

ജി. ബാലചന്ദ്രൻ

കഴിഞ്ഞ പതിമൂന്നു വർഷമായി പാലിയം ഇന്ത്യ
യുമായി നേരിട്ട് ബന്ധമുള്ള വ�ോളന്റിയറാണ് 

ഡ�ോ. ഇന്ദിര. 2010-ൽ ഭർത്താവിന്റെ ചികിത്സാർത്ഥ
മാണ് ആ ബന്ധം തുടങ്ങുന്നത്. എന്നാൽ ഒരു വ�ോ
ളന്റിയർ എന്ന നിലയിൽ, ഡ�ോ. ഇന്ദിര പാലിയം 
ഇന്ത്യയിൽ സജീവമാകുന്നത്, 2015-ൽ സർവക
ലാശാലാ സർവീസിൽ നിന്നും റിട്ടയർ ചെയ്തതിനു 
ശേഷമാണ്.
വടക്കൻ കേരളത്തിലെ പ�ൊന്നാനിയിലാണ് തറവാ
ടെങ്കിലും ഡ�ോ. ഇന്ദിര ജനിച്ചത് ക�ോഴിക്കോട്ടാണ്. 
അവിടെ പ്രാഥമിക വിദ്യാഭ്യാസത്തിനുശേഷം സർ
ക്കാർ ജീവനക്കാരായിരുന്ന മാതാപിതാക്കളുടെ 
സ്ഥലം മാറ്റമനുസരിച്ച് ക�ൊല്ലം, തിരുവനന്തപുരം 
ജില്ലകളിലാണ് ഉന്നത വിദ്യാഭ്യാസം പൂർത്തിയാ
ക്കിയത്. ബയ�ോകെമിസ്ട്രിയിൽ ബിരുദാനന്തരബി
രുദമെടുത്ത ഡ�ോ. ഇന്ദിര, സംസ്ഥാന ആര�ോഗ്യവ
കുപ്പിൽ ജൂനിയർ സയന്റിഫിക് ഓഫീസറായാണ് 
ഔദ്യോഗിക ജീവിതം ആരംഭിക്കുന്നത്. അതിനു
ശേഷം സർവ്വകലാശാലയിൽ ടെക്നിക്കൽ ഓഫീസ
റായും തുടർന്ന് അദ്ധ്യാപനമേഖലയിലേക്ക് കടന്ന്, 
ദീർഘകാലം ഫാക്കൽറ്റി മെമ്പറായും, എമെറിറ്റസ് 
പ്രൊഫസറായും സേവനമനുഷ്ഠിക്കാനുള്ള അവസ
രമുണ്ടായി. അദ്ധ്യാപികയെന്ന നിലയിൽ വിപു
ലമായ ശിഷ്യസമ്പത്തുള്ള ഡ�ോ. ഇന്ദിരയ്ക്ക്, അനേകം 
ഗവേഷക വിദ്യാർത്ഥികളുടെ ഗൈഡായി പ്രവർത്തി
ക്കാനുള്ള അവസരവും ലഭിക്കുകയുണ്ടായി. 
ഒരു പ�ൊതുമേഖലാ ബാങ്കിൽ ഓഫിസറായിരുന്ന 
ഡ�ോ. ഇന്ദിരയുടെ ഭർത്താവ്, രാജഗ�ോപാലന് അർ
ബുദബാധയെ തുടർന്ന് തിരുവനന്തപുരം ആർ.സി.
സിയിൽ ചികിത്സ തേടേണ്ടിവന്നു. അദ്ദേഹത്തി

ന്റെ ര�ോഗാവസ്ഥയെക്കുറിച്ച് വ്യക്തമായ ധാരണയു
ണ്ടായിരുന്ന ആർ.സി.സി ഡയറക്ടറായിരുന്ന, ഡ�ോ. 
കൃഷ്ണൻ നായർ തുടർപരിചരണത്തിനായി പാലിയം 
ഇന്ത്യയിലേക്ക് റെഫർ ചെയ്യുകയും, ഡ�ോ. എം.ആർ.
രാജഗ�ോപാലിനെ നേരിട്ട് കാണാനുള്ള അവസര
മ�ൊരുക്കുകയും ചെയ്തു.
''നമ്മുടെ ചികിത്സാ ക്രമത്തിൽ സാന്ത്വനപരിച
രണമെന്ന അനന്യമായ ഒരു ശാഖയുണ്ടെന്നും, 

കണിശതയുടെ 
പ്രതിരൂപമായ 
ഡ�ോ. ഇന്ദിര

സഹയാത്രികര്‍  

ഇന്ത്യയിൽ, വിശിഷ്യാ കേരളത്തിൽ സമർപ്പണ 
മന�ോഭാവത്തോടെ, അർഹരായ ഏവർക്കും സാന്ത്വ
നസേവനം എത്തിക്കുകയെന്ന ലക്ഷ്യത്തോടെ പ്ര
വർത്തിക്കുന്ന പാലിയം ഇന്ത്യയെന്ന സ്ഥാപനമു
ണ്ടെന്നും ഞങ്ങൾക്ക് അറിയാനിടവന്നത് അപ്പോ
ഴാണ്. പട്ടം എസ്.യു.റ്റി ആശുപത്രിയിലായിരുന്നു, 
അക്കാലത്ത് പാലിയം ഇന്ത്യ പ്രവർത്തിച്ചിരുന്നത്. 
ര�ോഗഗ്രസ്തനായ ഭർത്താവുമായി, ഡ�ോ. രാജഗ�ോ
പാലിനെ സന്ദർശിച്ച സന്ദർഭം ഇന്നും മനസ്സിൽ 
മായാതെ നിൽക്കുന്നുണ്ട്. ര�ോഗവിവരങ്ങളും കുടുംബ 
കാര്യങ്ങളും ച�ോദിച്ചറിഞ്ഞ രാജഗ�ോപാൽ സാർ, 
ഞങ്ങൾക്ക് പകർന്നു നൽകിയ ആശ്വാസവും, സ്‌നേ
ഹവാത്സല്യവും വിവരണാതീതമാണ്. കുറച്ചു കാല
ത്തേക്ക് മാത്രമേ, പാലിയം ഇന്ത്യയുടെ സ്‌നേഹപ
രിലാളനകൾ ഏറ്റുവാങ്ങാനുള്ള അവസരം എന്റെ ഭർ
ത്താവിന് ലഭിച്ചിരുന്നുള്ളു. 2010 ആഗസ്റ്റിൽ, ര�ോഗപീ
ഡകളുണ്ടായിരുന്നെങ്കിലും വളരെ സമാധാനത്തോടെ
യാണ് അദ്ദേഹം ജീവിതത്തോട് വിടപറഞ്ഞതെന്ന് 
എനിക്ക് ഉറച്ച ബ�ോദ്ധ്യമുണ്ട്.
''ര�ോഗിയെയും കുടുംബത്തെയും സ്വന്തം കുടുംബാംഗ
ങ്ങളായി കരുതി അവർക്ക് പരമാവധി ആശ്വാസം 
പ്രദാനം ചെയ്യാൻ പാലിയം ഇന്ത്യയിലെ ടീമംഗങ്ങ
ളെല്ലാം പ്രത്യേക നിഷ്‌കർഷ പുലർത്തിയിരുന്നുവെ
ന്ന് നിസ്സംശയം പറയാം. അവരുടെ പരിചരണത്തി
ലെയും പെരുമാറ്റത്തിലെയും സവിശേഷത നമുക്കൊ
രിക്കലും മറക്കാൻ കഴിയുകയില്ല. അതിനാൽ മനസ്സു
ക�ൊണ്ട് ഞാൻ പാലിയത്തോട് അടുക്കുകയായിരു
ന്നു. മാത്രമല്ല, അവസരം ഒത്തുവരുമ്പോൾ പാലിയം 
ഇന്ത്യയുടെ ഭാഗമായി മാറണമെന്ന ആഗ്രഹം അന്നേ 
മനസ്സിലുണ്ടായിരുന്നു,'' ഡ�ോ. ഇന്ദിര ഓർത്തെടു

ക്കുന്നു.
''കാൻസർ തുടങ്ങിയ ര�ോഗബാധയാൽ ആകസ്മി
കമായി കുടുംബാംഗങ്ങൾ നഷ്ടപെട്ട സമാനമന
സ്‌കരായ ഉറ്റവരുടെ മാസംപ്രതിയുള്ള കൂട്ടായ്മയാണ് 
'ഉണർവ് '. പാലിയം ഇന്ത്യയിൽനിന്നും 'ഉണർവ് ' 
സംബന്ധിച്ച അറിയിപ്പും ക്ഷണവും ലഭിച്ചതിനെ 
തുടർന്ന് ഉണർവിൽ പങ്കെടുത്തുക�ൊണ്ടാണ് ഞാൻ 
പാലിയം ഇന്ത്യയുടെ ഭാഗമാകുന്നത്. ക്രമേണ, 
പാലിയം ഇന്ത്യയുടെ ആഭിമുഖ്യത്തിൽ നടത്തുന്ന 
ഭക്ഷ്യമേള, 'മഞ്ഞുതുള്ളി' എന്ന പേരിലുള്ള ചിത്രപ്ര
ദർശന വിപണനമേള, കുട്ടികളുടെ വാർഷിക സംഗ
മമായ 'കുട്ടിക്കൂട്ടം' എന്നീ പരിപാടികളിൽ പരമാവധി 
സഹകരിച്ചുക�ൊണ്ടാണ്, പാലിയവുമായുള്ള ബന്ധം 
നിലനിർത്തുന്നത്.
''റിട്ടയർമെന്റിനു ശേഷം ഒരു വ�ോളന്റിയർ എന്ന 
നിലയിൽ പാലിയം ഇന്ത്യയിൽ ചേർന്ന് പ്രവർത്തി
ക്കുമ്പോൾ, ജീവനക്കാരും വ�ോളന്റിയർമാരുമായി കു
റച്ചുപേർ മാത്രമേ പാലിയം ഇന്ത്യയിലുണ്ടായിരുന്നു
ള്ളു. അതിനാൽ എല്ലാവർക്കും അടുത്ത ബന്ധം പു
ലർത്താൻ കഴിഞ്ഞിരുന്നു. സർവീസിൽ ആയിരക്ക
ണക്കിന് കുട്ടികളും സഹപ്രവർത്തകരുമായി ബന്ധ
മുണ്ടായിരുന്നെങ്കിലും, അവരിൽ ചുരുക്കം ചിലരു
മായുള്ള ബന്ധം മാത്രമേ സ്ഥായിയായി നിലനിർ
ത്താൻ കഴിഞ്ഞിട്ടുള്ളൂ. പക്ഷേ അതിൽനിന്നു ഭിന്ന
മായി, പാലിയം ഇന്ത്യ ടീമംഗങ്ങളുമായുള്ള ബന്ധം 
ദൃഢവും സ്ഥായിയായി  നിലനിൽക്കുന്നതുമാണെ
ന്ന് പ്രത്യേകം എടുത്ത് പറയേണ്ടതുണ്ട്. ഇവിടെ 
നമ്മോട�ൊപ്പമുള്ള മിക്കവരും സമാനമനസ്‌കരാണ്. 
പരസ്പരം മനസ്സിലാക്കുന്നവരുമാണ്. അതിനാൽ 
പാലിയം കുടുംബാംഗങ്ങളുമായുള്ള ഒത്തുചേരൽ മന

സ്സിന് ഏറെ സന്തോഷവും സംതൃപ്തിയും പ്രദാനം ചെ
യ്യുന്ന വേളയായാണ് എനിക്ക് അനുഭവപ്പെടുന്നത്.''
''പാലിയം ഇന്ത്യയിലെ ഒരു സന്നദ്ധപ്രവർത്തക
യെന്ന നിലയിൽ എത്രമാത്രം നീതിപുലർത്താൻ 
കഴിയുന്നുവെന്ന കാര്യത്തിൽ എനിക്ക് സന്ദേഹമു
ണ്ട്. വളരെ കുറച്ച് സമയം മാത്രമേ പാലിയം ഇന്ത്യ
യ്ക്കായി നീക്കിവയ്ക്കാൻ കഴിയാറുള്ളുവെന്നും, ഇത്രയും 
പ�ോരായെന്ന വസ്തുതയും ഞാൻ തിരിച്ചറിയന്നു. 
വ�ോളന്റിയറുടെ കർത്തവ്യങ്ങൾ സംബന്ധിച്ച നിയ
തമായ വ്യവസ്ഥകള�ൊന്നും നിലവിലില്ല. സ്വമേധയാ 
മുന്നോട്ടു വന്ന് കടമകൾ ഏറ്റെടുത്ത് നിർവഹിക്കുന്ന 
വ�ോളന്റിയർമാരും താരതമ്യേനെ കുറവാണ്. പക്ഷേ 
ഏൽപ്പിക്കുന്ന ചുമതലകൾ ഒരു മടിയും കൂടാതെ 
നിർവ്വഹിക്കാൻ ബന്ധപ്പെട്ടവരെല്ലാം ശ്രമിക്കുന്നു
ണ്ടെന്ന കാര്യം അവിതർക്കമാണ്. എല്ലാവരുടെയും 
സജീവപങ്കാളിത്തം ഉറപ്പുവരുത്തിക്കൊണ്ടായിരി
ക്കണം നമ്മുടെ ഓര�ോ പരിപാടികളുടെയും ആസൂ
ത്രണവും നടത്തിപ്പും വേണ്ടതെന്നാണ് എനിക്ക് 
ത�ോന്നിയിട്ടുള്ളത്. ഇക്കാര്യത്തിൽ തുറന്ന മനസ്സോ
ടെയുള്ള സംവാദം നന്നായിരിക്കും. പാലിയം ഇന്ത്യ 
വിദ്യാഭ്യാസ സഹായം നൽകുന്ന കുട്ടികളുടെ മെന്റ
റിംഗാണ്, വ�ോളന്റിയർമാരുടെ പ്രധാന ധൗത്യം. 
പലപ്പോഴും കുട്ടികളെ നേരിട്ട് കാണാന�ോ ബന്ധ
പ്പെടാന�ോ കഴിയാത്തതിനാൽ നമ്മൾ വിഭാവനം
ചെയുന്ന രീതിയിലുള്ള മെന്ററിംഗ് ഇപ്പോൾ നട
ക്കുന്നില്ല. ഫ�ോണിലൂടെ ബന്ധപ്പെടുന്ന അവസര
ങ്ങളിൽ, മിക്ക കുട്ടികളും രക്ഷകർത്താക്കളും മനസ്സ് 
തുറന്ന് സംസാരിക്കാൻ വിമുഖരാണ്. കുട്ടികളുമായി 
നേരിട്ട് കണ്ട്, കുടുംബാംഗങ്ങളുമായി സംസാരിച്ച് 

അവരുടെ സാമൂഹിക - സാമ്പത്തിക സാഹചര്യ
ങ്ങളും കുടുംബപശ്ചാത്തലവും മനസ്സിലാക്കിയാൽ 
മാത്രമേ, ശരിയായ രീതിയിലുള്ള മെന്ററിംഗ് നിർവ
ഹിക്കാൻ കഴിയുകയുള്ളൂ. താമസംവിനാ, അതിനുള്ള 
നടപടികൾക്ക് തുടക്കം കുറിക്കാനുള്ള ശ്രമം ഉണ്ടാക
ണമെന്നാണ് എന്റെ സുചിന്തിതമായ അഭിപ്രായം.''
പാലിയം ഇന്ത്യയുടെ പ്രവർത്തനമേഖല വിപുല
മാക്കാനും സാന്ത്വനപരിചരണത്തിന്റെ സന്ദേശം, 
ഇന്ത്യയ�ൊട്ടാകെ എത്തിക്കാനുമുള്ള തീവ്രശ്രമത്തി
ലാണ്, നാമിപ്പോൾ. ദീർഘകാലപരിചരണം വേ
ണ്ടുന്നതും, ആശുപത്രിയിലെ ചികിത്സയിലൂടെ ര�ോഗ
ശമനം പ്രതീക്ഷിക്കാൻ കഴിയാത്തതുമായ നൂറുകണ
ക്കിന് സഹ�ോദരങ്ങൾ നമുക്ക് ചുറ്റുമുണ്ട്. വേദന ഉൾ
പ്പെടെയുള്ള ദുരിതങ്ങൾക്ക് ആശ്വാസമായി അവർ 
ഉറ്റുന�ോക്കുന്നത്, പാലിയം ഇന്ത്യ പ�ോലെയുള്ള 
സാന്ത്വനപരിചരണ കേന്ദ്രങ്ങളെയാണ്. ഭാരിച്ച ചി
കിത്സാച്ചെലവ് പല കുടുംബങ്ങൾക്കും സമ്മാനിക്കു
ന്നത് അശാന്തിയുടെ നാളുകളെയാണ്. സർക്കാർ 
സംവിധാനങ്ങൾക്ക് ഈ മേഖലയിൽ നൽകാൻ 
കഴിയുന്ന സേവനങ്ങൾക്ക് പരിധിയുണ്ട്. അവിടെ
യാണ്, പാലിയം ഇന്ത്യയെപ്പോലുള്ള സന്നദ്ധസം
ഘടനയുടെ പ്രസക്തിയും പ്രാധാന്യവും. ഏവർക്കും 
സാന്ത്വന പരിചരണമെന്ന മഹത്തായ ലക്ഷ്യത്തെ 
മുൻനിർത്തി പ്രവർത്തിക്കുന്ന പാലിയം ഇന്ത്യ കരു
ത്തോടെ, കൂടുതൽ ഉയരങ്ങളിലെത്തിച്ചേരണമെ
ന്നാണ്, എന്റെ ആഗ്രഹവും പ്രാർത്ഥനയും. അതിന്റെ 
ഭാഗമാകാൻ കഴിഞ്ഞതിൽ അതിയായ ചാരിതാർ
ത്ഥ്യമുണ്ട് ".
തിരുവനന്തപുരം ക�ോട്ടൺഹിൽ സ്‌കൂളിൽ നിന്നും 
ഹെഡ്മിസ്ട്രസ്സായി റിട്ടയർ ചെയ്ത് നവതി പിന്നിട്ട്, വി
ശ്രമജീവിതം നയിക്കുന്ന അമ്മ ശ്രീമതി വസന്താദേ
വിയ�ോട�ൊപ്പം, തിരുമലയിലാണ്, ഡ�ോ. ഇന്ദിരയുടെ 
താമസം. മകളും, മകനും കുടുംബത്തോട�ൊപ്പം യഥാ
ക്രമം ബാംഗ്ലൂരിലും ചെന്നൈയിലുമാണ്.
പാലിയം ഇന്ത്യയുടെ വ�ോളന്റിയർമാരിൽ കണിശ
തയുടെ പ്രതീകമാണ് ഡ�ോ. ഇന്ദിര. ഏല്പിക്കുന്നതും 
ഏറ്റെടുക്കുന്നതുമായ ചുമതലകൾ, നിശ്ചിത സമയ
പരിധിക്ക് വളരെ മുൻപായിത്തന്നെ പൂർത്തിയാക്കു
ന്നതിൽ ഡ�ോ. ഇന്ദിര പ്രകടിപ്പിക്കുന്ന മിടുക്ക്, പ്ര
ത്യേകം പരാമർശിക്കേണ്ടതായിട്ടുണ്ട്. സഞ്ചാരപ്രേ
മിയായ ഡ�ോ. ഇന്ദിര, ഇന്ന് തിരുവനന്തപുരത്താണെ
ങ്കിൽ, നാളെ കാശ്മീരിലെ ഡാൽ തടാകത്തിലെ പു
രവഞ്ചിയിൽ നിന്നോ, സിംഗപ്പൂരിലെ ഉല്ലാസകേന്ദ്ര
ത്തിൽ നിന്നോ ആയിരിക്കും, നമ്മുടെ മുന്നിൽ പ്രത്യ
ക്ഷപ്പെടുന്നത്. ജീവിതത്തിലുടനീളം, ആ ചടുലത നി
ലനിർത്താൻ ഡ�ോ. ഇന്ദിരക്ക് കഴിയട്ടെയെന്ന് ഉള്ള് 
നിറഞ്ഞ് പ്രാർത്ഥിക്കുന്നു.
(പാലിയം ഇന്ത്യയുടെ വ�ോളന്റിയറാണ് ജി. ബാല
ചന്ദ്രൻ).

ദീർഘകാലപരിചരണം വേണ്ടുന്നതും, 
ആശുപത്രിയിലെ ചികിത്സയിലൂടെ ര�ോഗ

ശമനം പ്രതീക്ഷിക്കാൻ കഴിയാത്തതു
മായ നൂറുകണക്കിന് സഹ�ോദരങ്ങൾ 

നമുക്ക് ചുറ്റുമുണ്ട്. വേദന ഉൾപ്പെടെയുള്ള 
ദുരിതങ്ങൾക്ക് ആശ്വാസമായി അവർ ഉറ്റു
ന�ോക്കുന്നത്, പാലിയം ഇന്ത്യ പ�ോലെയു
ള്ള സാന്ത്വനപരിചരണ കേന്ദ്രങ്ങളെയാ
ണ്. ഭാരിച്ച ചികിത്സാച്ചെലവ് പല കുടും
ബങ്ങൾക്കും സമ്മാനിക്കുന്നത് അശാന്തി
യുടെ നാളുകളെയാണ്. സർക്കാർ സംവി

ധാനങ്ങൾക്ക് ഈ മേഖലയിൽ നൽ
കാൻ കഴിയുന്ന സേവനങ്ങൾക്ക് പരിധി
യുണ്ട്. അവിടെയാണ്, പാലിയം ഇന്ത്യ

യെപ്പോലുള്ള സന്നദ്ധസംഘടനയുടെ പ്ര
സക്തിയും പ്രാധാന്യവും. 

സ്‌നേഹികളും പാലിയം  
ഇന്ത്യ എന്ന സ്ഥാപ
നവും അതിന്റെ അമര
ക്കാരനായിരുന്ന, രാജ്യം 
പദ്മശ്രീ നല്കി ആദരിച്ച 
ഡ�ോ. എം.ആർ. രാജ
ഗ�ോപാലും.
'ഞാനാര�ോഗ്യവാനാണ്. 
കുറെ വർഷം കൂടി ഞാനീ 
കർമ്മത്തിൽ നിങ്ങളുടെ 
ഒപ്പമുണ്ട് ' എന്നു പറഞ്ഞ് 
പദവി വിട്ടിറങ്ങുമ്പോഴും 
അതിന്റെ പിന്നിലെ കാരണവും പാലിയം ഇന്ത്യയ്ക്ക് 
ഒരിയ്ക്കലും ഒരു അനിശ്ചിതത്വം ഉണ്ടാകരുതെന്ന ദൃഢ
നിശ്ചയമാണ്. തനിയ്ക്ക് പകരമ�ൊരാൾ വേണമെന്ന 
ഉറച്ച നിശ്ചയം.        	
കഠിനമായ ര�ോഗാവസ്ഥയിൽ നൈരാശ്യവും ആത്മ
സംഘർഷങ്ങളും കൂട്ടുകാരായുള്ള എത്രയെത്ര പേരുടെ 
കൈകൾ ചേർത്തുപിടിച്ചു... എത്ര പേരുടെ കണ്ണീര�ൊ
പ്പി... എത്രപേർക്ക് ആത്മവിശ്വാസം പകർന്നു... വേദ
നിയ്ക്കുന്നവന് താങ്ങാകാൻ പണത്തിനു മാത്രമല്ല നല്ല 
വാക്കുകൾക്കും ഒരു തല�ോടലിനുമ�ൊക്കെ കഴിയുമെ
ന്ന് തെളിയിച്ച ഒരു സമൂഹത്തിന്റെ മുന്നണിപ്പോരാളി.
ഒരുപാട് പറയാനുണ്ട്. പക്ഷേ എന്തോ വാക്കുകൾ
ക്ക് വല്ലാത്ത ക്ഷാമം.
''അവനവനാത്മസുഖ-
ത്തിനായാചരിയ്ക്കുന്നവ
അപരന്നു സുഖത്തിനായ്
വരേണമേ''
ശ്രീനാരായണ ഗുരുവിന്റെ ഈ ശ്ലോക ശകലമ�ോർ
ത്തു ക�ൊണ്ട് ഇതിലും വലിയ വലിയ കാര്യങ്ങൾ 
ചെയ്യാൻ രാജഗ�ോപാൽ സാറിന് കഴിയട്ടെയെന്ന് 
പ്രാർത്ഥിച്ചു ക�ൊണ്ടും പുതിയ ചെയർമാൻ ബിന�ോദ് 
ഹരിഹരന് ആശംസകൾ നേർന്നുക�ൊണ്ടും ഈ 
കുറിപ്പ് നിർത്തുന്നു.
(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖിക).

ജീവിത ലക്ഷ്യം

പാലിയം കണ്ണാടി

എസ്. ലളിത

തന്റെ ജീവിതത്തിന്റെ ലക്ഷ്യമെന്ത്, അല്ലെങ്കിൽ 
അർത്ഥമെന്ത് എന്ന് ചിന്തിയ്ക്കാത്തവരായി 

ആരെങ്കിലുമുണ്ടാകുമ�ോ? അറിയില്ല. ഓര�ോരുത്തർ
ക്കും ലക്ഷ്യവും കാഴ്ചപ്പാടും വെവ്വേറെ.
ജീവിതത്തിന്റെ അർത്ഥം തേടിയലയുമ്പോൾ തനി
യ്ക്കുവേണ്ടി ജീവിയ്ക്കുക എന്നതിനുപരി, തന്റെ ജീവിതം 
ക�ൊണ്ട് മറ്റുള്ളവർക്കുകൂടി  പ്രയ�ോജനമുണ്ടാകുമ്പോ
ഴാണ് തന്റെ ജീവിതത്തിൽ അർത്ഥമുണ്ടാകുക 
എന്ന് ചിന്തിക്കുന്ന കുറച്ചു പേരെങ്കിലുമുണ്ട്. ഇതിന് 
വ്യക്തമായ ഒരടയാളമാണ് സാന്ത്വന പരിചരണ 
ചികിത്സയിലേർപ്പെട്ടിരിക്കുന്ന കുറേ മനുഷ്യ 

